
КІРІСПЕ 

Еліміздегі әлеуметтік-экономикалық өзгерістерге байланысты білім беру жүйесіне қойылған жаңа талаптарға сай болашақ педагогтардың белсенділік пен дербестік қабілеттерінің жетілуіне әсер ететін жаңа ақпаратты технологияны қолдану, оның әлемдік білім кеңістігіне енуіне жол ашуда.Болашақ маман жоғары оқу орны аудиториясында қалыптасады, одан болашақ түлектің біліктілік деңгейі анықталады.
Сондықтан жоғары мектеп педагогикасының күрделі де маңызды бір мәселесі студентті болашақ мамандығына оңтайландыру, кәсіптік біліктілігін дамыту, кәсіби бағдар берудің жаңа жүйесін жасау, іскер және құзіретті маман дайындау. Мұндай маман дайындау үшін білім беру үдерісін белсенділендіру, оқытудың жаңа формалары мен әдіс-тәсілдерін жетілдіру қажет. Оқу үдерісін белсенділендіру – берік те тиянақты білім берудің жолдарын қарастыру, студенттердің шығармашылық ойлауына, ізденуіне мүмкіндік жасау, оларды келешек мамандығына қызықтыра алу, оқу үдерісін ғылыми негізде ұйымдастыру және т.б. Жаңа инновациялық оқыту технологиясы кәсіптік қызметтің ерекше түрі болып табылады.
Қазақстан Республикасы жоғары оқу орындарында кредиттік оқыту жүйесі инновациялық орта ретінде қалыптасып келеді. Әлбетте, ол жаңа білім мазмұны мен инновациялық білім беру технологиялары мен әдістерді, яғни инновациялық ұйымдастыру-дидактикалық  шарттарын қамтитын инновациялық білім беру жүйесін дамытуды талап етеді. 
Қазіргі білім беру саласындағы оқытудың инновациялық  технологияларын меңгермейінше, сауатты, әрі жан-жақты маман болу мүмкін емес. Сондай инновациялық технологиялардың бірі – проблемалық оқыту технологиясы. 
Бүгінге дейін Қазақстан Республикасының білім беру жүйесінде қазіргі интерактивті оқыту әдістерін енгізіп, оларды педагогтар оқыту үдерісінде кеңінен қолданып жүр.Солардың бірі болып табылатын проблемалық оқыту технологиясын өз жұмысымызда жан–жақты зерттеп, әдістің артықшылықтары мен кемшіліктерін анықтауға бағыттадық.Зерттеу барысында проблемалық оқыту технологиясын география сабағында жан-жақты пайдалану үшін келесідей шектеулер (қиындықтар) мен проблемалар бар екеніне көз жеткіздік:
1. проблемалық оқыту технологиясы туралы арнайы әдебиеттердің жеткіліксіздігі;
1. жағдаятты құру әдістемесінің болмауы;
1. техникалық мүмкіндіктердің болмауы;
1. мұғалімдердің проблемалық оқыту әдісімен сабақ беру тәжірибесінің болмауы;
1. мұғалімнің дайындығына көп уақыттың кетуі.
Осындай кедергілерді жою мақсатында болашақ мамандарға, қазіргі мұғалімдер мен оқытушыларға көмекші оқу-әдістемелік құрал ретінде «Қазақстанның физикалық географиясы» мен «Қазақстанның әлеуметтік және экономикалық географиясы» пәндері бойынша проблемалық оқыту технологиясының әдістемесін ұсыну көзделді.
Жұмысты жан-жақты зерттеу барысында алға қойған мақсатымыз география бойынша проблемалық оқыту технологиясының әдістемесін, проблемалық тапсырмалар мен проблемалық жағдаяттар жинағын құрастыру және оны география курстарынан зертханалық сабақтарда пайдалану жолдарын ұсыну болды.
Проблемалық оқыту технологиясы негізінен экономикалық салаларды оқыту үрдісінде кеңінен қолданылып жүрген инновациялық әдістердің бірі. Бұл технология білім жүйесінде өткен ғасырдан бері қолданылып келе жатса да, география пәні бойынша проблемалық оқыту технологиясының толықтай әдістемесі дәлірек зерттеліп қарастырылмаған. 
География сабағында жаңа технологияларды дұрыс әрі тиімді пайдалану үшін оның оқыту әдістемесі міндетті түрде қажет. Сондықтан, осындай қажеттілікті ескере отырып, жұмысты география курстарынан зертханалық сабақтар бойынша проблемалық оқыту технологиясының әдістемесін дайындау мен оны сабақта тиімді пайдалану жолдарына арнадық. 

















1. Проблемалық оқыту технологиясын география курстары бойынша зертханалық сабақтардақолдану әдістемесі

Қазіргі заманғы білім берудің басты мақсаты – мамандарды әлемді шығармашылық тұрғыдан өзгертудің әдістемесімен қаруландыру. Осы тұрғыдан алғанда ғылыми міндеттерді дәстүрлі емес әдістермен шешудің жолы ретінде проблемалық оқыту жүйесі ұсынылуы заңды құбылыс.
География курстарында проблемалық оқыту мәні проблемалық жағдаят туғызу мен оқушылардың оқу проблемасын дербес шешулері бойынша іс-әрекеттерін басқару болып табылатын оқыту түрі. 
География курстары бойынша проблемалық оқытудың мақсаты– ғылымитаным нәтижелерін, білімдер жүйесін ғана меңгеріп қоймай, сонымен бірге бұл нәтижелерге жету жолының өзін де, процессін де меңгеру, оқушының таным дербестігін қалыптастырып, оның шығармашылық қабілеттерін дамыту. 
Проблемалық оқыту – ойлауоперациялары логикасы (талдау, қорытындылау және тағы басқа) мен оқушылардың ізденіс әрекетінің заңдылықтарын (проблемалық жағдаят, танымдық қызығушылығының, қажетсінуінің және тағы басқа) ескере отырып жасалған оқу мен оқытудың бұрыннан мәлім тілдерін қолдану ережелерінің жаңа жүйесі. Сондықтан да көбінесе мектеп оқушыларының ойлау кабілеттерін дамытады және сенімдерін қалыптастыруды қамтамасыз етеді.
География курстары бойынша проблемалық оқытудың жаңа әдістері мен түрлеріне төмендегілерді жатқызуға болады: іскерлік ойындар, оқушылардың баяндамалары мен ақпараттық хабарлары, кері байланысты дәрістер, дәріс–диалог, тренинг, дөңгелек үстелдер, пікірталас, ұжымдық–танымдық оқу және тағы басқалар.
География курстарында проблемалық оқытудың ерекшелігі – мұнда мұғалім білімді дайын түрде баяндап бермейді, оқушылардың алдына проблемалық міндет қояды. Шешімді және шешу құралдарын оқушы өзі іздестіруі тиіс. Бұл технологиялық әдістегі ең маңызды мәселе – жаңабілім жаттау немесе есте сақтау үшін емес, проблеманы немесе бірнеше проблемаларды шешу үшін беріледі.
Проблемалық оқыту кезінде география сабақтарында жүретін психологиялық процестер механизмі төмендегідей: белгісіз, түсініксіз жаңа проблемамен жолыққан адамға таңғалу, дағдарыс пайда болады да “оның мәні неде?” деген сұрақ туындайды. Әрі қарай ойлау процесі белгілі схемамен жүреді, яғни – болжам тастау, оны негіздеу және тексеру. Содан соң студент не өз бетімен ойша іздестіру жүргізеді, немесе оқытушының көмегіне сүйенеді. Шығармашылық ойлаудың белсенділігі – проблеманы ұжымдық түрдегі шешу схемасы: “субъект–объект–субъект” қарым-қатынастарына түседі.
География сабақтарында проблемалықоқыту технологиясынқолданудың  мақсаты:
· білім, білік, дағдыға ие қылу;
· өз бетімен әрекеттену әдістерін меңгерту;
· танымдық және шығармашылық икемділікті дамыту.
Проблемалық оқыту әдістерінің география сабақтарындағыерекшелігі:
· алдын ала белгіленбеген,кенеттен;
· проблемалықмазмұндау;
· эвристикалық;
· проблемалықдемонстрация;
· зерттеушілік
· лабораториялықжұмыс;
· проблемалықжан-жақты эксперимент;
· мәселені проблемалықшешу;
· проблемалықтапсырма;
· проблемалықжағдай (ойын түрінде).
Атақты поляк педагогі В.Оконь түсіндірмелік және проблемалық оқыту сипаттамасын салыстыра қараған. Мұның негізінде көптеген тұжырымдар жасалды. Проблемалық оқыту ерекшеліктеріне тоқтала кетейік.
Проблемалықоқыту тұжырымықарастырады:
· білімді меңгеру ішкі себептер негізінде пайда болған басқарылмайтынүрдіс;
· бала дүниені тануда адамзат жүріпөткен жолмен жүреді:
· бала материалды сезім мүшелері арқылы (көріп, тыңдап)қабылдапқанақоймайды,білімге дегенқажеттілігінқанағаттандыру мақсатында меңгереді;
· оқытуда табысқа жетудіңшарттары;
· оқу материалын түсіндіруде проблема туғызу;
· баланыңбелсенділігі;
· оқытудыңбалаөмірімен, ойынымен, еңбегімен байланысы.
Проблемалық оқытудың негізгі ерекшелігі – оқушының білетіні мен білмейтінінің арасында қайшылықтар пайда болады және проблеманы міндетті шешуге дайын тәсіл болмағандықтан, проблемалы жағдаят пайда болады, осыған орай, оқушының ізденушілік әрекеті мен ынтасы күшейе түседі.
Сонымен, ойлауға үйрету дегеніміз диалектикалық қарама-қайшылықты көре білуге, сол арқылы нақты шындықты тануға үйрету деген сөз.
Проблемалық оқытудың күшті жақтары:
· оқушылардың логикалық ойлау қабілетін арттырады;
· оқу еңбегіне қызығушылығын арттырады;
· берік білімге, оқытудың жоғары нәтижесіне жеткізеді.
· оларды өздігінен саналы жұмыс істеуге үйретеді.
Географиякурстары бойынша проблемалық оқытудың артықшылығы:студенттердіңзейіннің дамуына мүмкіншілік жасайды, байқампаздықты танытады, оқушының танымдық іскерлігін белсенді дамытады, жауаптылық, сыншылдық, өзін сынау, бастамашылдық және өзіне баға беру әрекетін дамытады. Бұдан басқа проблемалық оқыту білімнің тұрақтылығын қамтамасыз етеді. 
Географиякурстары бойынша проблемалық оқытудың кемшілігі: оның оқу үдерісінде оқушыға қиындық туғызатындығы, соның арқасында шешу жолын ізденуге көп уақыттың кетуін жатқызуға болады. Сонымен қатар бағдарламаланған оқытуға қарағанда проблемалық оқытудың технологиясын құрастыру оқытушының шеберлігі мен көп уақытын талап етеді. 
Тап осы жағдайлар проблемалық оқытуды кең қолдануға кедергі келтіреді. Бірақ, оған талпыну керек және әрбір шебер педагаг оны қолданады, өйткені проблемалық оқыту зерттеумен байланысты және осыған сәйкес дәстүрлі оқытудан ерекшеленеді. Себебі кез келген зерттеу–жаңа білім алу үрдісі, ал оқыту–белгілі білімдерді тарату үрдісі болып табылады.ал проблемалық оқыту зерттей отырып оқытуға, оқыта отырып зерттеуге үйретеді. Міне, тек осылай ғана шығармашылық тұлғаны қалыптастыруға болады.
Практиканы жалпылау және теориялық зерттеулердісараптау нәтижелері негізінде М.И.Махмутов «проблемалық оқыту» ұғымына мынадай анықтама береді: «Проблемалық оқыту – бұл оқытудың дамытушы типі, онда оқушылардың дайын ғылым тұжырымдарын өзіндік іздеу қызметімен сәйкес келеді, ал қойылған әдістер жүйесі жорамалдау мақсаты мен проблемалық принциптерге қойылады; оқушылардың өзіндік танымын қалыптастыруда оқыту мен үйретудің өзара әрекетіне бағыттайды, оқу мен ойлау (шығармашылықты қоса есептегенде) мүмкіндіктерін игеру жолында ғылыми ұғымдар мен қызмет тәсілдерін тұрақтандыруда  проблемалық жағдаяттар жүйесі айқындалады»(Махмутов М.И. Проблемное обучение. М., 1975).
Проблемалық оқытудың негізгі идеясы (ойы) – негізінен  оқушылардың оқу қызметінде танымдық оқу есептері мен тапсырмаларын құру. Проблемалық оқытудың негізгі қызметтері мен айрықша белгілерін М.И. Махмутов тұжырымдады. Ол оларды  жалпы және арнаулы деп бөледі. 
Проблемалық оқытудың жалпы қызметі: 
· оқушылармен білім жүйелері мен ақыл – ой әдістері мен практикалық қызметтерді игеруі; 
· оқушылардың өзіндік танымдық және шығармашылық ерекшеліктерін дамыту; 
· жан жақты және үйлесімді дамыған тұлғаны қалыптастыру.
Проблемалық оқытудың арнаулы қызметі: 
· білімді шығармашылық игеру дағдыларына тәрбиелеу (жекелеген шығармашылық әдістер немесе қисынды тәсілдерді қолдану);
· білімді шығармашылық қолдану дағдыларына тәрбиелеу (жаңа жағдайларда игерілген білімді қолдану) және оқу мәселелерін шешуге үйрену;   
· шығармашылық тәжірибелерін жинақтау және қалыптастыру (ғылыми зерттеу әдістерін меңгеру, практикалық мәселелерді және көркемдік бейнелеу болмысын шешу); 
· білім, әлеуметтік, адамгершілік және танымдық қажеттіліктер әдіс тәсілдерін  қалыптастыру. 
География курстары бойынша проблемалық оқытудың өзіндік ерекшелігі, басты белгілерін төмендегі кесте арқылы тұжырымдауға болады.
1-кесте.
Географиядан проблемалық оқытудың белгілері

	1. Білімді проблема қоя отырып түсіндіру. 
  
  
  
2. Оқушыларды дербес іздену, зерттеу іс-әрекетіне кіргізу. 
  
  
3.Зерттеу, іздендіру әдісі. Оқытудың нәтижелі өнімі. 
	Мұғалім сабақты проблема қоя отырып, түсіндіреді. Мұғалім мен оқушы іс-әрекеті проблеманы шешуге бағытталады. Оқышуларды іздендіруге жұмылдырады. 
Мұғалім оқушылар алдына проблема қояды. Сабақ барысында өнімді тәсілдер арқылы оны шешуге жұмылдырады. 
Оқушылар проблеманы шешу үшін болжам жасайды, дәлелдейді, салыс-тырады, қорытынды шығарады. Өз ізденістерімен мақсатқа жету үшін еңбектенеді. 



Географиялық қарама-қайшылық ой-дамуының қозғаушы күші. Проблемалық оқыту оқытушы үшін әр түрлі деңгейдегі қиындықтар тудыруы мүмкін, қандай және қанша іс-әрекеттерді қою және проблеманы шешуді ол өзі жүзеге асыруына тәуелді. Сонымен проблемалық оқыту оқушының танымдық көкжиегін кеңейтеді, шығармашылық белсенділігін арттырады, білім игеру қарқынын тездетеді, қасиет сапасын жақсартады, жаңа тапсырмаларды орындау кезінде өз бетінше жұмыс істеуге үйретеді, оқуға деген ынта–ықыласын оятады.
Практика көрсеткеніндей проблемалық оқыту үрдісі оқушылардың зияткерлік қиындықтарының әр түрлі деңгейін, олардың танымдық белсенділігін тудырады: оқушылардың өзіндік танымы өте жоғары болуы мүмкін немесе мүлдем болмауы мүмкін. 
Осымен байланысты проблемалық оқытудың түрлері мен деңгейлерін бөлу әрекеті толығымен түсінікті. М.И. Махмутов проблемалық оқыту түрлерін шығармашылықтың қазіргі түрлері бойынша айыра білу деп есептейді. Бөлінген негіздерге сәйкес ол проблемалық оқытудың үш түрін жіктейді: 
1. Ғылыми шығармашылық – теориялық зерттеу, яғни, оқытудың жаңа ережелерін, заңдарын, дәлелдерін ашу және іздеу; проблемалық оқытудың осы түрі негізінде теориялық оқу мәселелерін қою мен оларды шешу жатады; 
2. Практикалық шығармашылық – практикалық шешімдерді іздеу, яғни, белгілі білім және жаңа жағдаяттарды қолдану әдістері, құрастыру,  өнертабыс; проблемалық оқытудың осы түрлері негізінде практикалық оқу мәселелерін қою мен оларды шешу жатады;        
3. Көркем шығарма –шығармашылық бейнелеу, соның ішінде сурет, ойын, әуен және т.б. сияқтылар негізіндегі іс-әрекеттің көркем бейнесі. 
Географиядан проблемалық оқытудың барлық түрлері білім алушылардың репродуктивті, продуктивті және шығармашылық қызметтерінің болуымен, мәлімет іздеу және мәселені шешумен сипатталады.
Оқыту үдерісі төмендегідей жағдайлармен қамтамасыз ететін болса эффективті болып есептеледі: 
· оқушылардың білім, білік және дағды көлемін кеңейту; 
· білімді тереңдету және орнықтыру, оқытудың жаңа деңгейі; 
· оқудың танымдық сұранысының жаңа деңгейі; 
· танымдық өзіндік жұмыс жасау қабілеті мен шығармашылық қабілетін қалыптастырудың жаңа деңгейі.
Проблемалық оқыту арқылы оқушыларды ғылыми зерттеу ізденісіне баулуда пәнаралық байланысқа негізделген шығармашылық жұмыстардың ұтымдылығын анықтауда, әсіресе, оқушылардың қабілеті, икемділігі, дарыны осындай жұмыстарда көрінеді. Шығармашылық жұмыстар оқушылардың өз беттерімен іздену, зерттеу, қорытынды жасау іс-әрекетіне түрткі жасай отырып, оларды ғылыми ізденіске жетелейді. 
Проблемалық оқытудың оқушыларды географиялық ғылыми-зерттеу жұмысына баулудағы тиімділігін төмендегідей саралауға болады: 
· Оқушылар өздеріне «беймәлім» проблеманы шешуге жұмылады. 
· Іздену, зерттеу жұмыстарына төселеді. 
· Бұрынғы білімдерін жаңа мақсатқа пайдалана білу дағдылары дамиды. 
· Жаттандылықтан дайын білімді қайталап айтудан, өнімсіз еңбекпен сақтандырады, шығармашылық жұмыстарға белсендіреді. 
· Білімді өз ізденістерімен алуға жаттықтырады. 
· Өздерін- өздері оқыту, өзін-өзі тану үрдістері жүреді. 
Оны негізге алған география сабақтарына төмендегідей талап қойылады: 
· Сабақ мақсатын белгілеу, пайдаланылатын оқу жабдығы, әдіс-тәсілдер, оқу формаларын сұрыптауда проблемалық оқыту талаптары басшылыққа алынады. 
· Мұғалім тақырыптың басты проблемасын тауып, қойылатын сұрақтарды реттейді. 
· Берілетін білім проблемалық сұрақтарға негізделеді; 
· Мұғалім проблема қоя отырып түсіндіреді. 
Сабақтың әр кезеңдерінде оқушылардың дербес ізденісіне, өзіндік зерттеулеріне жағдай туғыза отырып, оларды проблемалық ситуацияны шешуге жетелейді.


2.География курстары бойынша проблемалық жағдаят құрудың әдістемелік тәсілдері

География курстары бойыншапроблемалық жағдаят проблемалық оқытудың басты элементі болып табылады. Сабақта проблемалық оқытуды ұйымдастыру проблемалық сұрақтар, тапсырмалар және жағдаяттар негізінде жүргізіледі.Проблема деп шешілуі оқушылардан білім алу үшін белгілі әрекеттерді талап егетін есептердің, тапсырмаларын, теориялық немесе тәжірибелік мәселелердің әртүрлілігін түсінуге болады.
География курстары бойыншапроблемалық жағдаят – ой қозғау көмегімен және оқушылардың танымдық сұранысы көмегімен жасалатын проблемалық оқытудың негізгі элементі, ойлау үдерісі белсендендіріледі.География курстары бойыншапроблемалық жағдаятты мұғалім белгілі бір әдіс-тәсілдер мен құралдар көмегімен арнайы құрастырады.
Географиядан проблемалық жағдаят құрудың әдістемелік тәсілдері:
· тәжірибелік іс-әрекетте қарама-қайшылық тудыру; 
· бір сұраққа әр түрлі көзқарастарды баяндау;
· оқушыларды қарама-қайшылыққа әкелу және оның шешу тәсілдерін табуды өздеріне ұсыну;
· топқа мәселені жан-жақты ұстанымда қарастыруды ұсыну; 
· оқушыларға салыстыру, қамту, жағдаяттан қорытынды шығару, деректерді сәйкестендіру жұмыстарын жасауға түрткі болу; 
· қамтуға, негіздеуге, нақтылауға, ойлауға, талқылауға бағытталған нақты сұрақтар қою;
· проблемалық теориялық және практикалық тапсырмалар ұсыну;
· проблемалық міндеттер қою, мысалға, жеткіліксіз, артық немесе әдейі қате берілген деректер, сұрақтар қоюдағы белгісіздік, мәселені шешудегі уақыттың шектеулігі. 
География сабақтарында проблемалық оқытуды ұйымдастыру барысында оқытудың дәстүрлі әдістерінен бас тартуға болмайды. Қағида бойынша әр түрлі әдістер қолданылады. Тақырыпқа және ақпараттың күрделілік деңгейіне байланысты түрліше әдістер қолданылады:репродуктивті, түсіндірмелі-иллюстративті, іздеу, эксперименттік, және т.б.
Географияда проблемалық жағдаяттың келесідей типтері ажыратылады.
Бірінші типтінегізіненжалпылама және кеңінен тараған деп есептеуге болады: оқушылар мәселенің шешу тәсілдерін білмейтін жағдайда проблемалық жағдаятты туындату, оқу немесе өмірдегі жағдаятпен жаңа деректерге түсінік беру. 
Екінші типжаңа практикалық жағдайда оқушылардың бұрын меңгерген білімдерін қолдану қажеттілігі туындаған кезде пайда болады.  
Үшінші тип  проблемалық жағдаят мәселені шешу жолының теориялық жағынан мүмкін, ал осы таңдап алынған тәсіл практикалық жағынан жүзеге асыруда мүмкін емес болып, қарама–қайшылық болған жағдайда жеңіл қалыптасады.
Төртінші тип оқу тапсырмасын орындауда тәжірибе жүзінде нәтижеге жетіп, ал соған теориялық негіздеме жасауда оқушылардың білімдерінің жетіспеуі арасында пайда болған қарама–қайшылықтың әсерінен проблемалық жағдаяттың туындауы.  
Географияданпроблемалық жағдаятты құрудың бірнеше негізгі тәсілдерін көрсетуге болады: 
1. Оқушыларды құбылысқа, дерекке, олардың арасындағы сәйкессіздікке теориялық түсіндірме жасауға ынталандыру. Бұл оқушылардың ізденушілік әрекетіне әкеледі. 
2. Мектепте, үйде, т.б. орындарда оқушылардың практикалық тапсырмаларды орындау барысында туындаған оқу және өмірдегі жағдаяттарды қолдану.      
3. Тапсырмаларды құбылысты түсіндіруге немесе оларды іс жүзінде қолдану жолдарын іздеуге бағыттау.     
4. Гипотеза, қорытынды шығару және оларды тексеру.     
5. Оқушыларды проблемалық жағдаят нәтижесінде салыстыруға, деректерді, құбылыстарды сәйкестендіруге ынталандыру.     
6. Пәнаралық байланысты ұйымдастыру. Көбінесе оқу пәнінің материалы проблемалық жағдаят құруды қамтамасыз етпейді, сондай жағдайда оқытылатын материалмен байланысы бар басқа пәннің деректерін қолдануға тура келеді.     
7. Тапсырмаларды өңдеу, сұрақтарды қайта құру.      
Бұдан басқа географиялық жағдаяттың көптеген типтері де бар, оларды төмендегідей бөлуге болады:
1. Проблемалық жағдаят. Проблемалық жағдаяттарда мәселе алдын ала анықталады және оқушылар мұндай жағдаятпен жұмыс жасамаған жағдайда ғана қолданылады. Проблемалық жағдаяттың нәтижесі басты мәселені анықтау және құрастыру болып табылады.
1. Жобалық жағдаят. Жобалық жағдаят үшін нәтиже ретінде жағдаятта туындаған мәселені жеңу бойынша жасалатын әрекеттер бағдарламасы болады.
1. Сипаттау жағдаяты. Біріншіден бұл жағдаятта нақты жағдаят сипатталады да шешім талап етілмейді. Бастысы, мұндай жағдаятпен жұмыс барысында не жасау керек – бұл берілген шешімнің артықшылықтары мен кемшіліктерін сипаттау болып табылады. Ол оқушылардың теориялық түсініктерін жеңілдетеді. 
1. Ашық жағдаят. Мұндай жағдаятта нақты сұрақтар болмайды. Оқушылар жұмысының маңызды бөлігі анализ алдында тұрған мәселені құрастыру және олардың шешу жолдарын анықтау болып табылады.
1. Жүйелі жағдаят. Бұл жағдаятта өмірдегі шынайы жағдаят беріледі – жағдаяттың физикалық және экономикалық жүйесі сипатталады.
1. Айсберг–жағдаяттары. Оқушыларда жеткілікті ақпарат болмайды. Олар мәселені шешу үшін өздері мәліметті табу және білу керек.
1. Сериялық жағдаят. Бірнеше аяқталмаған жағдаяттардан тұрады, келесі жағдаят алдыңғысының жалғасы болып келеді.
1. Классикалық (Гарвардтық) жағдаят.
1. Тактикалық және стратегиялық жағдаяттар.
1. Микро:– мини: – жалпы жағдаяттар.
Жағдаят шынайы өмірден алынған, өз алдынан шынайы оқиғаны сипаттап қоймай, сонымен қатар бірегей ақпараттық кешенді, жағдайды түсінуге көмектесетін мысал. Географиядан жақсы жағдаят келесі талаптарға сай болу керек:
· нақты қойылған мақсатқа сәйкес болу;
· сәйкесінше күрделілік деңгейінің болуы;
· экономикалық өмірдің бірнеше аспектілерін көрнекілендіру;
· тез ескірмеу;
· бүгінгі күні өзекті болу;
· әр түрлі жағдайларды суреттеу;
· талдау, ойлауды дамыту;
· дисскусияны туындату;
· бірнеше шешім болу.
Жағдаят әдісі оқушылардың дайындығын, өз бетінше жұмыс жасау дағдысының болуын талап етеді; оқушылардың дайындығының болмауы, олардың мотивациясының дамымауы жағдаятты терең ашпай, жеңіл-желпі пайымдауға әкеледі.
Жағдаяттар әр түрлі формада берілуі мүмкін: бір бетте бірнеше сөйлемнен көптеген бетке дейін. Алайда, үлкен көлемді жағдаяттар шағын жағдаяттармен салыстырғанда оқушыларға қиындықтар тудырады, әсіресе жағдаятпен алғаш жұмыс жасағанда кедергілер келтіреді. Жағдаят бір өндірістің (ұйымның, т.б.) бір ғана жағдайын сипаттауы мүмкін немесе ұйымның (өндірістің, табиғи құбылыстың,т.б.) көп жылғы даму тарихын сипаттауы мүмкін.
Жағдаятты ұсынудың белгілі бір шарты жоқ. Жағдаяттар баспа түрінде немесе электрондық нұсқада (презентация слайдында) берілуі мүмкін, алайда мәтінге фотосурет, диаграмма, кестелер енгізілсе, оқушылар үшін қызықтырақ болады. Баспа түріндегі ақпаратпен немесе электрондық нұсқадағы ақпаратпен жұмыс жасап, талдаған аудио немесе видео нұсқада берілген ақпаратпен салыстырғанда жеңілірек болады. Соңғы уақытта жағдаятты мультимедиа арқылы ұсыну кеңінен қолданылып жүр. Жағдаятты мультимедиа арқылы ұсыну мүмкіндіктері жоғарыда айтылған қиындықтарды болдырмауға көмектеседі және оның мәтіндік ақпаратпен бірге интерактивтік бейне көрсететін артықшылығы да бар.
Сюжеттің болуына байланысты жағдаяттар сюжетті және сюжетсіз болып екіге бөлінеді. Сюжетті жағдаяттар негізінен болып жатқан оқиға туралы баяндалатын сюжеттен тұрады. Сюжетсіз жағдаяттар аты айтып тұрғандай, сюжетті жасырады, себебі сюжеттің айқын мазмұны жағдаяттың шешімін айтарлықтай деңгейде ашып қояды. Олардың сыртқы белгісі жағдаятты болжауға, сюжетті қалпына келтіруге көмек беретін статистикалық материалдар, есептеулер, көрсеткіштер жиынтығынан тұрады. 
Жағдаят болуы керек:
· қызықты, қарапайым және түсінікті тілмен жазылу керек;
· «драматизм» мен проблемалық жағдай арасында айырмашылық болу керек; мәселенің «жүрегін» айқын анықтау қажет; 
· тиімді жақтарымен бірге теріс жақтарын да көрсету керек; 
· оқушылардың жас ерекшеліктеріне, білім деңгейіне сәйкес келу керек, қажетті және жеткілікті ақпарат болу қажет. 


3. География курстары бойынша проблемалық жағдаятты шешу кезеңдері

Географиядан проблемалық тапсырмалар мен сұрақтарды шешу жолын жеңілдету үшін білім алушыларға мәселені шешу кезеңдерін ұсынуға болады. 
I этап. Мәселені ұғыну, қарама-қайшылықты ашу. Бұл кезеңде келесідей әрекеттерді орындау қажет: 
· Сұрақты мұқият оқу;
· Сұрақтың шартын және талабын табу; 
· Шартында не берілгенін және не талап етілетінін анықтау;
· Бұл объекті немесе құбылысты білетініңізді еске түсіру, оны қандай себеп-салдарлық байланыс түсіндіреді;
· Бұрын меңгерген білім мен жаңа ақпаратты сәйкестендіру;
· Осындай сәйкестендіру негізінде сұрақта жасырынған қарама-қайшылықты анықтау. 
II этап. Мәселені қалыптастыру. Бұл кезеңде объект немесе құбылыстың туындау себептері туралы болжамдар айтылады, гипотезаны оймен тұжырымдайды. 
III этап. Гипотеза дәлелдемесі.
· Жаңа сұрақ қойылады;
· Гипотеза нәтижесінде сұраққа жауап береді;
· Мүмкіндігінше жауапты тексереді.
IV этап.Жалпы қорытынды.Бұл кезеңде сұрақтарға жауап беру керек:
· Қандай жаңа білім алдыңыздар;
· Бұл объект немесе құбылыс екенін түсіндіретін себеп-салдарлық байланыстар туралы жаңа не білдіңіздер.
Жоғарыда көрсетілгендерді кесте түрінде қамтуға болады.   

2-кесте.
Мәселені шешу сілтемесі.

	Кезең атауы
	Кезең мәні
	Оқу жұмыстарының тәсілі

	1. Мәселені ұғыну, қарама-қайшылықты ашу. 
	Проблемалық сұрақтағы жасырын қарама–қайшылықты табу. 
	Себеп–салдарлық байланысты орнату, ондағы үйлеспеушілікті табу.

	2. Гипотеза құру. 
	Жауап іздеудің негізгі бағытын гипотеза көмегімен белгілеу. 
	Гипотеза құрастыру.

	3. Гипотеза дәлелдемесі.
	Гипотезада айтылған болжамдарды дәлелдеу немесе жоққа шығару. 
	Гипотезаны негіздеу.

	4. Жалпы қорытынды.
	Бұрын тұжырымдалған себеп-салдарлық байланыстарды жаңа мазмұнмен толықтыру.
	Себеп–салдарлық байланыстарды орнату. 


 
Шынайы мәселе екі белгіге ие: ол оқушылар үшін жекелеймаңызды және білім алушылардан қажетті мәліметтерді жинау, оның шешу жолдарын іздеу жұмыстарын талап етеді, ең маңыздысы іс–әрекеттің табылған шешіммен сәйкесуі болып есептеледі. 
 Мұғалімнің қызметі қатысушылардың іс–әрекетін бағыттау, оларға көмек беру, алайда нақты көрсеткіштерді бермеу болып табылады. Мәселенің шешімін таппай қиындықтар туған жағдайда мұғалімге жаңа сұрақтар қою, қосымша тапсырмалар беру ұсынылады.
Сұрақтар қою алдында тұрған проблеманы шешуге түрткі жасайды. Проблема берілетін білімнің негізінде жатады, сондықтан оны дөп тауып, шешімін іздеудің өнімді әдіс-тәсілінен ізденгенде ғана оқушылардың зерттеушілік қабілетін дамытуға болады. Проблемалық тапсырмалардың ерекшелігі оқулықта берілген білімді толықтыру, айтылмаған ұғымдарды оқушылардың өзіне іздетіп, тапқызуында жатыр. Сондай-ақ, олар проблеманы әр түрлі іздену, зерттеу іс-әрекеттері арқылы шешеді.
Табысқа жету – проблемаларды шеше білу. Себебі ғылыми-ізденіс тақырыптары проблемадан туындайды. Яғни әр түрлі білім саласында жауабы әлі де шешімін таппаған, өзекті мәселелер баршылық. Жауабы дайын, не оқулық, не оқытушы түсінігіндегі білімді қайталап орындататын, студенттерді қызықтырмайтын тапсырмалардай емес, бұнда олар өзінше бір «жаңалық» ашуға ұмтылады. 
Жағдаят әдісінің негізгі қызметі - талдаушы жолмен шешілмейтін қиын мәселелерді шешуге үйрету. Кейс оқушыларды белсендіреді, оқушыларды шынайы мәселемен жалғыз қалдырып, талдаушы және коммуникативтік қабілетін дамытады.
Жағдаятәдісі материалды қарапайым баяндау алдында айқын артықшылыққа ие. Алайда, жағдаяттар барлық сабақтың орнын басады деуге болмайды. Америкалық оқытушылардың пікірінше барлық уақытты нақты тапсырмаларды шешуге арнауға болмайды, себебі ұқсас мәселелерді шешуде ойлары бір типті болып қиындық тудырады, оқушылар шешімін табу кезінде материалды жан−жақты қамтудың жоғарғы деңгейіне көтерілуге мүмкіндіктері болмай қалады.
Жағдаяттардың дәстүрлі сабақтардағы қарапайым тапсырмалардан айырмашылықтары болады. Дәстүрлі сабақтардағы тапсырмалар оқушыларға жеке бір теория, әдістерді, принциптерді қолдану мен оқуға мүмкіндік беретін материал болып келеді. Жағдаят көмегімен оқыту оқушыларға әр түрлі дағдыларды игеруге көмектеседі. Қарапайым тапсырмаларда ережеге сәйкес бір шешім және сол шешімге әкелетін бір жолы болады. Жағдаяттарда бірнеше шешім және сондай шешімдерге әкелетін бірнеше балама жолдары болады. 
Жағдаятәдісінің артықшылықтарына төмендегілерді жатқызуға болады:
· проблемалық оқыту принциптерін қолдану – шынайы мәселелерді шешу дағдыларына ие болу, топтардың бір проблемалық жолда жұмыс жасау мүмкіндігі, сонымен қатар проблемалық оқу үрдісі негізінен терминдерді жаттап, мазмұнын айтып беруге қарағанда шынайы өмір жағдаяттарына бейімделген,  терминдерді білу және түсінуді ғана талап етпейді, сондай−ақ оларды алдын ала тұжырымдап, мәселені шешудің ойша сызбасын құрып, өз пікірін жинақтап тиянақтайды;
· топта жұмыс жасау дағдысына ие болу;
· қарапайым жалпылау дағдыларын өңдеу; 
· презентациялау дағдысына ие болу;
· пікірталас дағдысына ие болу, сұақ құрастыра білу, жауаптарын нақты жинақтау. 
Жағдаяттарды шешуді 5 кезеңмен жүргізу ұсынылады: 
Бірінші кезең  – жағдаятпен, оның ерекшеліктерімен танысу.
Екінші кезең – басты проблеманы (негізгі проблемаларды) бөліп көрсету, оған тура әсер етуші факторларды айқындау. 
Үшінші кезең – кіріспе сөйлем немесе «миға шабуыл».
Төртінші кезең – сол немесе басқа шешімді қабылдау бірізділігін талдау. 
Бесінші кезең – жағдаятты шешу – бір немесе бірнеше нұсқалар ұсыну, туындауы мүмкін мәселені көрсету, оларды болдырмау механизмдері және шешу.
Жағдаят анализі арнайы, сондай–ақ жан–жақты болуы мүмкін. Арнайы анализ нақты сұраққа немесе мәселеге негізделуі керек. Жан–жақты анализ жағдаяттың басты сұрақтарын терең қарастыруға негізделеді. 
Проблемалық оқыту технологиясын сабақта қолдану теория мен практика арасын бөлуді азайтады, сонымен қатар оқушылардың төмендегідей қабілеттері ашылады:
· жағдаятты бағалау;
· басты ақпаратты таңдап алу және жүйелеу;
· сұрақтарды, сөйлемдерді дұрыс құрастыра алу;
· пікірлерін, мүмкіндіктерін анықтау;
· жағдаяттың даму жолын болжау;
· басқа мәліметтермен байланыстыру;
· белгісіз жағдайда шешім қабылдау;
· Сынай білу;
· Сынға түсіністікпен қарау.
Проблемалық оқытудың жағдаятәдісімен жасалатын жұмыстың басты ерекшеліктерінің бірі пәнаралық байланыстың кең сипатына ие болуы болып табылады. Берілген жағдаяттың оқу тапсырмаларынан айырмашылығы бір ғана дұрыс шешім қабылдау үшін қолдануға қажетті нақты көрсетілген деректер жинағы болмайды. Сонымен қатар, жағдаятқұрылымында жауап беруге қажетті бірқатар сұрақтар да берілмейді. Бұның орнына оқушыға берілген жағдаятты ойша түйіндеп, мәселені және сұрақтарды өзі туындатуға тура келеді. Осылай, өзіндік даму мен көшбасшылықты, туындаған әр түрлі көптеген сұрақтар арасынан бір бағытқа келу біліктілігін қамтамасыз етеді. Нақты жағдаятты қолдану әдісі белсенді ойлауды қалыптастырады, топпен жұмыс және аналитикалық ойлау дағдысын кеңейтуге мүмкіндік береді. Туындаған сұрақтарды дұрыс шешу үшін жан жақты қарастырып, басқа пәндерден алған білімдерін де пайдаланады. Сондықтан да пәнаралық байланысы кең болып табылады.
Пікірталас проблемалық оқыту әдісінде маңызды орын алады. Оны оқушылар айтарлықтай деңгейде есейіп, өз бетінше ой түйіндеп, пікірін тиянақтай алатын, өз көзқарасын жүйелеп, дәлелдей алатын жағдайда қолданған дұрыс. 
Пікірталас үрдісінде шағын топтардың әрқайсысы жағдаятты шешудің өз нұсқасын ұсынады, басқа топтың оқушылары қойған сұрақтарға жауап береді және өз ойларын нақтылайды, баяндауларын аяқтағаннан кейін бағасын береді немесе басқа топтар ұсынған шешім нұсқаларына пікірлерін білдіреді.
Жағдаятталдау тәртібі келесідей болу қажет:
1. Басты мәселені табу;
1. Осы мәселеге әсер етуші барлық факторларды анықтау;
1. Негізгі және қосымша факторларды бөлу;
1. Балама шешу жолдарын қарастыру;
1. Дәлірек келетін шешімді таңдау.
Жағдаяттыталқылау кезінде ең алдымен бірнеше сұрақтар мен басты мәселені анықтау қажет. Бастысы, келесілерді түсіну керек: берілген деректердің қайсысы шешім қабылдау үшін маңызды, ал қандай деректерді алып тастау керек. Мәселелер мен міндеттерді ажыратып алып, бөліп қарауға әдіс таңдау қажет. Егер талдау басты сұрақтарды дәлірек зерттеуді қажет етсе, онда жағдаят жан–жақты қарастырылады. Кейде тек белгілі бір мәселеге ғана көңіл бөлуді қажет етеді.
Топта пікірталас кезінде келесі тәртіптерге назар аудару қажет:
1. Топ талқылауға берілген уақытты білу керек;
1. Оқушылар бірін–бірі келіспесе де тыңдау керек;
1. Пікірталаста 1-2 оқушы ғана қатыспау керек;
1. Әрбір оқушы пікірталасқа қатысу керек, сұрақтар талқылауды бағыттауға көмектеседі.
Жағдаятты талқылау және талдау кезіндегі пікірталасты ұйымдастыруда «миға шабуыл» деп аталатын идеялар генерациясы әдісін қолдану ерекше орын алады. «Миға шабуыл» әдісін өткен ғасырдың 30-шы жылдарында А.Осборн мәселені шешудегі топтық әдіс ретінде ұсынған болатын. ХХ ғасырдың аяғында бұл әдіс білім беру жүйесінде тәжірибеде айрықша қолданылып, өзіндік әдіс ретінде ғана емес, сонымен қатар оқыту үрдісін одан әрі жетілдіру мақсатында да кеңінен пайдаланылуы белгілі болды. «Миға шабуыл» әдісі оқыту үрдісінде оқушылардың шығармашылық белсенділігін дамытудың маңызды құралы болып табылады. 
«Миға шабуыл» үш фазадан тұрады: 
Бірінші фаза психологиялық жағынан емін–еркін болу, қысылмай әрекет ету, тұйықтықтан бас тартумен сипатталады; оқушының өз пікірі авторлықты жоғалтып, жалпының пікірі болып саналғанда өзара сенімділік және қолайлы психологиялық жағдай қалыптасады. Бұл фазаның негізгі міндеті − көңілі жайланып сабырлы болу және қысылмай емін−еркін болу. 
Екінші фаза – бұл шабуылдың өзі; бұл фазаның міндеті – идеялар тасқынын туындату; «миға шабуыл» бұл фазада келесідей принциптер бойынша жүзеге асады: 
· идея бар, – айтамын, идея жоқ, – үндемей қалмаймын;
· ең адуынды ассоциация мадақталады, ынталандырады, идея неғұрлым қисынсыз болса, соғұрлым жақсы; 
·  ұсынылған идеялар саны неғұрлым көп болу керек; 
· айтылған идеяларды өзара алмасуға және ыңғайы келсе үйлестіруге, сонымен қатар өзгертуге және жақсы ой туындатуға рұқсат етіледі; 
· сын айтылмайды, кез келген ойды теріс болса да еш қорықпай айта беруге болады, сын сөзді, сөйлеуді жоғалтады;
· оқушылардың статусының, білім деңгейінің ешқандай маңызы жоқ; бұл нағыз демократия;
· баяндау уақыты –1-2 минуттан аспау керек.
Үшінші фаза төмендегідей тәртіппен мәселені шешу жолдарын іздеу мақсатында идеялардың шығармашылық анализімен сипатталады: 
· барлық пікірді ешқайсысын алып тастамай талдау;  
· жүйеде идея орын табу және идея астарынан жүйені табу; 
· бар ойды қажетсіз үлкейтпеу керек; 
· алынған нәтиженің үйлесімділігін бұзбау керек; 
· жаңаша көру, жаңаша елестету керек.
Жалпы, проблемалық оқытудың жағдаятәдісі келесідей жағдайларға мүмкіндік беретініне педагогтар сенімді:
· Белгісіз жағдайда дұрыс шешім қабылдауға;
· Шешім қабылдау алгоритмін дайындауға;
· Жағдаятты зерттеу дағдыларын игеруге;
· Әрекет ету жоспарын құруға;
· Алған теориялық білімдерін практикада қолдануға;
· Басқа оқушылардың көзқарасын есепке алуға.
Бастысы, бұл әдіс жағдаятты талдау біліктілігін дамытуға, ұысынылған балама тәсілдерді бағалауға мүмкіндік береді, практикалық тапсырмаларды шешу дағдысын күшейтеді.


4. «Қазақстанның физикалық географиясы» пәні бойынша зертханалық сабақтарға арналған проблемалық тапсырмалар

Қазақстанның физикалық географиясы – қоршаған ортадағы табиғаттың құрамдас бөліктерін зерттейтін, оны іс жүзінде пайдалану жолдарын көрсететін ғылым.Қазақстанның физикалық  географиясы – бірнеше курстарды яғни, жалпы жертану, картография, геология, биогеографияны біріктіретін пән. Бұл курстардың жүйесі болашақ мұғалімнің дүниетанымын қалыптастырады, сондай-ақ біртұтас материалдық жүйе ретінде табиғатқа, яғни, қоғамның дамуымен өзара әрекеттес және үздіксіз даму үстіндегі өзара байланысты және өзара әрекеттесетін процестер мен құбылыстар кешеніне деген көзқарасын бекітеді.
Бұл курсты оқу барысында студенттерде табиғи-территориялық кешен туралы, белгілі бір аймақтың географиялық қабығының даму заңдылығы туралы білім қалыптасады; аймақтың климатына әсер етуші факторларды анықтап және олардың өзара байланысын ашуға, аймақтың географиялық орнына сәйкес климаттық жағдайының ерекшеліктерін анықтауға үйренеді.
Студенттер курс нәтижесінде білуі қажет:
· Қазақстанның физикалық географиялық орналасуын және оның табиғат жағдайына, шаруашылығына қалай әсер ететінін;
· Аймақтың жер бедерінің әркелкі болу себебін, геологиялық-тектоникалық құрылымын физикалық картамен сәйкестендіріп, байланыс орната білу;
· Қазақстанның климаттық ерекшеліктерін, оның өзгеру себептерін дәлелдей білу;
· Еліміздің ішкі суларының таралу заңдылығын, олардың өзіндік су режимінің ерекшеліктерін түсіндіре білу;
· Жазықтарда және тауларда топырақ жамылғысының, өсімдіктер мен жануарлар дүниесінің таралу заңдылықтарын, өзгерісін басқа табиғи компоненттермен байланыстыра отырып талдау жасай білу;
· Қазақстан табиғатының шаруашылықта қолданылуына баға беру;
· Физикалық-географиялық аудандастыру бойынша тоғыз аймақтың номенклатурасын білу, олардың өзіне тән ландшафтысын, табиғи ерекшеліктерін, сипаттай білу.
Курстың мазмұнын нәтижелі меңгеру үшін студенттердің өзіндік жұмысы орындалатын зертханалық сабақтарда түсіндіру, дәлелдеу, талдау, сәйкестендіру, байланыс орнату үшін  интерактивті әдістерді жиі әрі көбірек пайдаланған дұрыс. Сондай әдістердің бірі – проблемалық оқыту технологиясы.
Проблемалық оқыту студенттерді дербес ізденіске, зерттеу жұмыстарына баулуда, бейтаныс, белгілі емес проблемаларды өз беттерінше шешуде өте ұтымды болып келеді.
Проблеманы шешу проблемалық сұрақ-тапсырмаларға байланысты жүретін үрдіс. Проблемалық сұрақ-тапсырмалардың өзі студенттерді ғылыми-ізденіс, зерттеушілік іс-әрекеттерге баулиды. Себебі ол оқушылардың белсенді дербес еңбегі, шығармашылық ізденісіне негізделеді.
Проблемалық оқытудың студенттерді іздендіру, зерттеу еңбегіне баулудағы шешуі қиынға түспейтін дербес іс-әрекеттерге жетелейтін проблемалық сұрақтарға жауап іздетуді бастапқы курстардан бастаған жөн. Физикалық географияның әр тақырыбында оқушыларды ғылыми ізденіске жетелейтін проблемалар баршылық. Проблеманы шешу үшін ең алдымен өзіндік салыстырулар, өзіндік дәлелдеу жасауға баулу керек.
Проблема шешуге бағытталған тапсырмаларды «Қазақстанның физикалық географиясы» пәнінен жүйелі түрде жүргізу арқылы студенттердің ғылыми ізденіс қабілетін дамытуға түрткі жасау – ұтымдытәсіл болып табылады. Бұл курстарда жұмыстарды күрделендіре түскен дұрыс. Студенттер үшін проблема, жауабын табуға іздендіретін сауал берілсе, проблеманы шешу үшін оқытушы оның әдіс-тәсілдерін, жолдарын көрсетіп, жетелеп отыруы керек. Ең алдымен теориялық білімді қайталатып, оқулыққа үңілдіріп, сонан кейін ғана тапсырманы орындауға жұмылдыру нәтиже бермек. 
Бұл тарауда «Қазақстанның физикалық географиясы» пәнінен жүргізілетінзертханалық жұмыстарда жоспарланған әрбір тақырып бойынша қолдануға болатын проблемалық тапсырмалар, проблемалық жағдаяттар жиынтығы ұсынылған.


5.  Қазақстанның  географиялық орны және зерттелу тарихы

Тақырып.  Қазақстанның  географиялық орны. Сағаттық белдеулер.
Жұмыстың мақсаты: Қазақстанның географиялық орнын, аумағы мен шекарасын анықтай білу, атласпен, картамен жұмыс жасау қабілетін арттыру. Сонымен қатар, еліміздің батыстан шығысқа қарай созылып жатқанына байланысты екенін ескере отырып, уақытты,сағаттық белдеулерді есептеу жүйесін үйрену.Қазақстанның жер көлемі мен физикалық географиялық орны мемлекеттің табиғат жағдайына, шаруашылығына, экономикалық және саяси дамуына әсерін анықтау.
Қажетті құралдар:Қазақстанның физикалық картасы, атлас,  Евразия материгінің саяси картасы.
№1 тапсырма.Қазақстан солтүстік жарты шарда ұлан-байтақ Еуразия материгінің ішкі бөлігінде, қоңыржай континенттік белдеуде жатыр. Жалпы территориясының ауданы жағынан ТМД елдері  ішінде Ресейден кейінгі екінші орында, ал дүние жүзінде тоғызыншы орында. Қазақстанның жер көлемінің ауқымдылығы және физикалық географиялық орны мемлекеттің табиғат жағдайына, шаруашылығына, экономикалық және саяси дамуына қандай әсерін тигізеді? 
№2 тапсырма.Қазақстан жері Атлант мұхитынан және оның теңіздерінен 2000-3000 км, Тынық  мұхитынан 4000-5000 км, Солтүстік Мұзды мұхитынан  1800-2000 км қашықтықта жатыр. Қазақстанның мұхитқа тікелей шыға алмауы мемлекеттің экономикасының қарқынды дамуына кедергі жасай ма? Егер де мұхитқа тікелей шығар жол болса, қазір еліміз қандай жағдайда болар еді?
№3 тапсырма.Қостанай облысы Қазақстан Республикасының солтүстік және солтүстік–батыс бөлігінде мередиан бойымен солтүстіктен оңтүстікке қарай созылып орналасқан. Қостанай облысының географиялық орныныңаймақтың шаруашылығына ықпалы қандай?
№4 тапсырма.Астана қаласынан сағат 06:00-де Нью-Йоркке бағыт алған ұшақ Астанауақытымен 14:00-де әуежайға қонды.Сонда  740б.б. орналасқан Нью-Йоркте сағат неше болады? 
№5 тапсырма.Студент Алматы қаласынан 15наурызда таңғы сағат 08.00 болғанда Сан-Диего қаласына оқуға жол тартты. Бұл уақыт 1170б.б. Сан-Диего қаласында қай күннің қай уақыты болады?

Тақырып. Қазақстанның территориялық зерттеу тарихы.
Жұмыстың мақсаты: Қазақстан аумағының географиялық тұрғыдан зерттелу кезеңдерін анықтау, зерттеуші ғалымдар туралы мағлұмат алу, зерттелген нысандарды жүйелеу, орта ғасырдағы және қазіргі географиялық карталарды салыстыру, қорытынды жасау.
Қажетті құралдар:Қазақстанның географиялық атласы, Қазақстанның физикалық картасы, атлас.
№1 тапсырма.Бір географиялық конгрессте бес ғалым кезігеді. Олардың барлығының әр түрлі географиялық зерттеу жұмыстарын жасайтыны анықталды. Міне, олардың бірнеше түсіндірмелері:
1. – Мені әрқашан тау жүйесі қызықтырды, бұл тау жүйесінде жанартау құбылыстарының жоқтығын дәлелдедім, сонымен қатар Қазақстанның ең биік тауындағы мұздықтарын анықтадым, осы саладағы еңбегім үшін таудың атымен атақ берілді, – деп бірінші географ мәлімдеді.
2. –Ал, мен сіз зерттеген таудың өсімдіктерін зерттеймін, – деп екінші ғалым айтты.
3. – Мен де тауларды зерттеймін, олардың геологиясына ерекше көңіл бөлемін, соған орай «Түркістан» еңбегін жаздым, – деп үшінші географ қосып өтті.
4. – Маған Қазақстанның оңтүстігіндегі «ірі реликті көлге» келіңдер, – деп төртінші ғалым айтып қалды.
5. – Одан да минералдық шикізаттарға бай кен орындарын келіп көріңдер, – деп бесінші географ айтты.
Бес географ–ғалымның түсіндірмелері бойынша кімнің қайда жұмыс жасайтынын анықтауға болады. Қай географ–ғалымның қандай аймақты зерттейтінін анықтаңыздар.
№2 тапсырма.Ұлы Жібек жолы – Еуропа мен Азияның, яғни Батыс пен Шығыстың арасын жалғастырған көпір болған. Ұлы Жібек жолы көп халықтардың мәдениетін түйістірумен бірге оның табиғатының ерекшеліктерін анықтауда тарихи қызмет атқарды. 
Қазіргі кезде Ұлы Жібек жолын жандандыру мақсатында дүние жүзі мемлекеттерінің қатысуымен халықаралық қатынастар қалай дамуда?
№3 тапсырма.Қазақстанның орта ғасырдағы және қазіргі географиялық карталарын талдау негізінде олардың арасындағы айырмашылықтарын салыстырып баға беріңіздер.


6. Қазақстанның физикалық географиялық жағдайы

Тақырып.Қазақстанның геологиялық-тектоникалық құрылымы, жер бедері және пайдалы қазбалары.
Жұмыстың мақсаты: Қазақстанның геологиялық даму барысында республика аумағының табиғат жағдайларының бірнеше рет өзгергенін, тектоникалық құрылымын, жер бедері ерекшеліктерін, сондай-ақ пайдалы қазбалардың таралу заңдылықтарын анықтау.
Қажетті құралдар:Қазақстанның географиялық атласы, Қазақстанның физикалық картасы, атлас.
№1 тапсырма.Қазақстанның жер беті жалпы алғанда жазық болып келеді. Тек  оңтүстік, оңтүстік- шығыс және шығысында ғана биік таулар жатыр. Сондықтан Қазақстан территориясының гипсометриялық бейнесі оңтүстік-шығыстан  солтүстік-батысқа қарай өзгеріп, бірте-бірте аласарады. Қазақстанның жер бедерінің осындай сипатта болу себебі неде?
№2 тапсырма.Қазақстанның физикалық және тектоникалық карталарын салыстырып, территория бедерінің әркелкілігін дәлелдеңіз. Егер де Қазақстанның батыс бөлігі ежелгі платформа емес, альпі қатпарлығында қалыптасқан болса, оның жер бедері қандай сипатта болар еді?
№3 тапсырма.Мұғалжар мен Қазақстанның шығысындағы биік таулы өлкелер герцин қатпарлығында палеозой кезеңінде қатар көтеріледі. Алайда, олардың жер бедерлері әр түрлі. Неліктен? Түсіндіріңіздер.
№4 тапсырма.Қазақстан әлемге жер қойнауының байлығымен әйгілі. Бұл жер қыртысының геологиялық құрылысы мен даму ерекшеліктеріне байланысты. Қазақстанда аса маңызды минералдық шикізат түрлерінің барлығы дерлігі кездеседі. Соның ішінде, рудалы қазбалар еліміздің қай жерлерінде кездеседі және таралу себебі неде, дәлелдеңіздер.
№5 тапсырма.Қазақстан темір кенінің қоры жөнінен ТМД елдері бойынша Ресей мен Украинадан кейінгі үшінші орында тұр. Темір кен орындары негізінен біздің өлкеде Қостанай облысында шоғырланған. Мұндағы темір кен орындарын табыңыз, оларды атап картадан көрсетіңіз және қалай ашылғанын, қандай әдіспен өндіретінін түсіндіріңіз.
№6 тапсырма.Кен орындарынан шикізат өндіру қоршаған ортаға, адамзат пен қоғамға, елдің экономикасына тікелей және жанама түрде әсер етеді. Оның оң және теріс жақтарын бірнеше аргументтермен талдаңыз.

Тақырып. Қазақстанның климаты.
Жұмыстың мақсаты: Климат қалыптастырушы факторлар туралы білімдерін жүйелеу, Қазақстан аумағында ауа температурасының таралу ерекшеліктерін, ылғалдылықтың маусым бойынша таралу заңдылықтарын анықтау, климаттық картамен жұмыс жасау дағдыларын қалыптастыру.
Қажетті құралдар:Қазақстанның географиялық атласы, Қазақстанның физикалық картасы, атлас.
№1 тапсырма.Қазақстанның климаты шұғыл континентті, сондықтан еліміз ауаның құрғақтығымен, қыс маусымы мен жаз температураларының үлкен айырмашылық жасауымен, атмосфералық жауын шашынның әркелкі түсуімен ерекшеленеді.Солтүстік Қазақстан климаты Қазақстанның басқа облыстарымен салыстырғанда суық, мұны қалай түсіндіресіздер?
№2 тапсырма.Қазақстан Республикасының күн радиациясының орташа жылдық түсуі шамамен 2000-3000 сағат. Мысалы, Қостанайда ол 2132 сағатқа тең. Бұл дәл сол ендікте орналасқан Мәскеу қаласынан 400 сағатқа көп. Мұны қандай себептермен түсіндіруге болады? [12].
№3 тапсырма.Қар жамылғысы Қазақстанның түрлі аудандарында әр түрлі. Солтүстікте және солтүстік-шығыста қар жамылғысы оңтүстікке қарағанда бұрын түсіп, едәуір кеш кетеді және тұрақты сипатта болады. Қазақстанның оңтүстігінде қар жамылғысы қарашаның аяқ кезінде түсіп, наурыздың бірінші жартысында кетеді, яғни ол солтүстікке қарағанда бір ай кейін қалыптасып, бір жарым ай бұрын еріп кетеді. Ал, Қазақстанның биік таулы аймақтарында қар жамылғысы қандай болады?
№4 тапсырма. Зерттеуші тауда +100С температурада өсетін дәрілік шөптердің түрлерін жинауға шығады. Таудың етегінде температура +250С. Жолаушы тау етегінен бастап қандай биіктікке көтерілу қажет? 
№5 тапсырма.Жер бетінде тұрақты қысым. Алтай тауының 2000 м биіктігіне көтерілетін болсаңыз, қандай қысымда тұрасыз?
№6 тапсырма.Қазақстан аумағында жылу барлық ауыл шаруашылық дақылдарының пісіп жетілуіне тікелей байланысты. Орташа тәуліктік температура100С-тан жоғары температураның жиынтығы едәуір ауытқиды: солтүстікте 20000-21000, ал оңтүстікте 43000-46000-қа дейін жетеді. Республиканың солтүстігінде, орталық бөлігінде және оңтүстігінде агроклиматтық жағдайға байланысты қандай ауыл шаруашылық дақылдары өсіріледі? Неліктен? 

Тақырып. Қазақстанның ішкі сулары.
Жұмыстың мақсаты: Қазақстанның  өзендер мен көлдер торының таралу заңдылықтарын анықтау, оның климатпен, жер бедерімен байланысын, шаруашылықтағы маңызын анықтау.
Қажетті құралдар:Қазақстанның географиялық атласы, Қазақстанның физикалық картасы, атлас.
№1 тапсырма.Бұл өзен үш тармақтан құралады: Текес, Хашкөл және Күнгес. Үшеуі қосылып жаңа атауға ие болады, Қытай жерінен шығып алып, Балқашқа құяды. Ұзындығы  800 км - ден аспайды. Бұл қазақ даласының ең суы мол өзендерінің  бірі. Құяр жерінде бірнеше ұсақ тармақтарға ыдырайды. Мұнда әрқашан тамаша жайылым мен егіншілік дамыған. Бұл қандай өзен? Өзеннің шаруашылықтағы маңызын анықтаңыз.
№2 тапсырма.Адасқан саяхатшыға қай жерде саяхаттағанын анықтауға көмектесіңіз. Саяхатшы өзеннің бастауынан сағасына дейін кемемен қозғалып келіп, орта ағысында Қазақстан қаласын кесіп өтіп, өзен сағасына жақындағанда бір қалаға келіп тоқтайды. Өзен Еуропа мен Азияны бөліп тұрған таудан бастау алып, әлемдегі ең үлкен көлге құяды. Өзен төменгі ағысындағы жазықта кең арналы өзенге айналады. Өзен құяр жерінде екі тармаққа бөлінеді. 
Табыңыз: өзен атауы, бастауы, сағасы, төменгі ағысындағы жазық, орта ағысындағы қала, келіп тоқтаған қала.Өзеннің шаруашылықтағы маңызын анықтаңыз.
№3 тапсырма.Қазақстанда ірілі-ұсақты 48 мыңнан астам көлдер бар және олардың таралуы әркелкі. Көлдердің таралуы, саны, сапасы, су деңгейі, орналасуы, жасы қандай заңдылықтарға байланысты?
№4 тапсырма. Мұздықтар тауларда әркелкі орналасқан. Ең көп мұздықтардың шоғырланған ауданы Жоңғар Алатауы. Мұздықтардың әр түрлі биіктікте орналасуының себебі неде? Дәлелдеңіздер.
№5 тапсырма. 
Егер тау етегінде ең жоғары температура +100С болса, тау басында мұздық қалыптасу үшін таудың биіктігі қандай болу керек?

Тақырып. Қазақстанның топырақ жамылғысы,өсімдіктері  мен жануарлар дүниесі.
Жұмыстың мақсаты: Қазақстан территориясындағы топырақтүрлерінің қасиеттеріментопырақ түрлерін, өсімдіктер мен жануарлар дүниесінің таралуына әсер етуші факторларды және таралу заңдылықтарын анықтау.
Қажетті құралдар:Қазақстанның географиялық атласы, Қазақстанның физикалық картасы, атлас.
№1 тапсырма.Қазақстанның топырағы күрделі, әрі әр түрлі. Жазықтарда топырақтың таралуы ендік бойынша ауысатыны айқын байқалады. Жазықтарда топырақ солтүстіктен оңтүстікке қарай қалай өзгереді және оның себебін түсіндіріңіз.
№2 тапсырма.Орманды дала және дала зонасында қандай топырақтар тараған және шаруашылықтың қай түрін дамытуға қолайлы? Сіздің жеке шаруашылығыңыз болса, егіншіліктің қай түрімен айналысар едіңіз және өнімділігін арттыру үшін қандай шара қолданар едіңіз.
№3 тапсырма.Өсімдіктерді қорғау жолдарын анықтаңыз. Өсімдіктерді қорғауға өз үлесіңізді қосасыз ба, өзіңіздің қорғау шаралрыңызды ұсыныңыз.
№4 тапсырма. Қоршаған ортада болып жатқан антропогендік факторлар жануарлар тіршілігін өзгертіп, тіпті кейбір түрлерінің жойылып кетуіне әкелді. Қоршаған ортаға адамның тигізген іс-әрекетінің нәтижесінде, сондай-ақ техногендік қалдықтар мен раиактивті заттардың, әр түрлі табиғатта болып жатқан апаттардың әсерінен ауа, ландшафт құрамының бұзылуы, топырақтың ластануы – жануарлар әлеміне елеулі өзгерістер әкелді. ХХ ғасырдың ортасынан бастап жануарлар әлемінде қандай өзгерістер болғанын анықтаңыздар.

Тақырып. Қазақстанның табиғат зоналары.
Жұмыстың мақсаты: Қазақстанның табиғат зоналары, ондағы топырақтың таралу ерекшеліктері, өсімдік жамылғысы, жануарлар дүниесін, аймақтың табиғат территориялық кешендерін анықтау, табиғат зоналарындағы өзгерістерді, проблемаларды талдау.
Қажетті құралдар:Қазақстанның географиялық атласы, Қазақстанның физикалық картасы, атлас.
№1 тапсырма.Табиғат зоналарының қалыптасуы жылу мен ылғалдың арақатынасына байланысты болады. Жазық жерлердің табиғат зоналары мен таулы өлкенің биіктік белдеулерінде ұқсастықтар бар ма? Болса қандай ұқсастықтар, нақты мысал келтіріп, түсіндіріңіз. 
№2 тапсырма.Қазақстанның табиғат зоналарын Солтүстік Американың сәйкес ендікте орналасқан табиғат зоналарымен салыстырыңыз. Олардан қандай ұқсастықтар мен айырмашылықтарды байқайсыз, себебін түсіндіріңіз.
№3 тапсырма.Ғаламдық шөлдену проблемасына және Қазақстан территориясындағы шөлге айналу үдерісі қарқындылығына талдау жасаңыз. Қостанай облысының территориясы қандай табиғат зоналарында жатыр. Ғаламдық шөлдену үдерісі проблемасының етек алуы Қостанай аймағына әсері бар бар ма? Түсіндіріңіз. 


7. Қазақстанның физикалық – географиялық аудандастырылуы

Тақырып. Қазақстанның физикалық-географиялық аудандастырылуы.
Жұмыстың мақсаты: Қазақстанның физикалық- географиялық аудандарын, олардың географиялық орнын, аймақтың табиғат территориялық кешендерін, табиғи ерекшеліктерін, олардың өзара байланысын анықтау, шаруашылықта қолданылуын талдау.
Қажетті құралдар:Қазақстанның географиялық атласы, Қазақстанның физикалық картасы, атлас.
Шығыс Еуропа жазығы
№1 тапсырма.Ендікбағыттабіріне-біріқатарласжатқан, ұзыншакелгенқырқалар. Каспийойпатыныңоңтүстікбөлігінде, Кума (Ресей) жәнеЖем(Ембі) өзендерініңтөменгіағыстарыаралығындакездеседі. Биіктігі 10–45 м, ұзындығы 25 км, ені 200–300 м,арақашықтығы 1–2 кмшамасында. Құмментығыздалғансаздантүзілген. Құмдықырқаларарасындағысайларда (қолаттарда) тұздыкөлдер, соржәнетақырларорыналған [12].
Бұл қандай объекті, бұлай аталуының себебі неде? Құмды қырқа қалай қалыптасқан? Түсіндіріңіз.
№2 тапсырма.Каспийалабындағыөзен. ОңтүстікОралтауыжәнеКаспийойпаты, батысҚазақстан, Атырауоблыстарыжеріненағып, АтырауқаласытұсындаКаспийтеңізінеқұяды. Жалпыұзындығы 2428 км, сужиналатыналабы 237 мыңкм2, Қазақстанжеріндегіұзындығы 1084 км. ЖазықдаламенағатынтұсындасолжағынанОр, Елекөзеніқұяды.оңжағынанкішіҚызыл, үлкенҚызыл, Сакмар, Таналық, Шағансалаларықұяды.
Бұл өзеннің атауын атаңыз. Өзеннің су режимі және шаруашылықтағы маңызы қандай?
№3 тапсырма. Шығыс Еуропа жазығының негізгі байлығы – мұнай мен газ. Олар жер қабаттарындағы тұзды күмбездердің көтерілуіне байланысты пайда болған жарықшақтарға жиналған. Қазіргі уақытта қандай мұнай мен газ кен орындары жұмыс жасайды? Олардың игерілуі экономикалық және экологиялық жағдайға қалай әсер етеді? Оң және теріс жақтарын бірнеше аргументтермен анықтап, дәлелдеңіз.
Солтүстік қазақ жазығы
№4 тапсырма. БатысСібіржазығыныңоңтүстікбөлігіндегіөңір;Павлодароблысыаумағында орналасқан. Аумағы 100 мыңкм2. Теңіздеңгейінен 100–250 мбиіктіктежатқанКүшік,Бөрілі, т.б. шағынөзендерібар.Климатытымконтиненттік; қаңтардағыорташатемпературасы –17°–19°С, шілдеде 19–22°С. Жауын-шашынныңжылдықорташамөлшері 250–350 мм.Карбонаттықаражәнеқоңыртопырақжамылғысындабетегелі-бозды, бидайықты, жусандыдалаландшафтысықалыптасқан.
Жазықтың атауын анықтаңыз. Жер бедерінің жазықтық сипаты қандай жағдайлармен байланысты екенін дәлелдеңіз. Жазықта ағып өтетін ірі өзеннің және басқа да өзен-көлдерінің суын шаруашылықта пайдалану жолдарын талдаңыз.
№5 тапсырма. Батыс Сібір жазығының оңтүстік-батыс бөлігіндегі геоморфологиялық аймақ. Батысында Орал Сырты үстіртімен, шығысында Сарыарқа ұсақ шоқылығымен, оңтүстігінде Торғай үстіртімен шектелген. Абсолюттік биікттігі 200 м-гедейінгі сәл белесті тегіс жер бедері тән. Көптеген көл қазаншұңқырларымен және Тобыл өзенінің аңғарлық жүйесімен күрделенген. Бұл негізінен дала және шоқ орманды дала белдемінде жатыр. Қара, қызғылт және қоңыр топырақ жамылғысында астық тұқымдас шөптесіндер басым өскен.
Бұл қандай жазық және жазық ауыл шаруашылығының қай түрін дамытуға қолайлы екенін түсіндіріңіз.
№6 тапсырма. Солтүстік қазақ жазығында темір рудасының мол қоры шоғырланған. Мұндағы темір кенінің қоры еліміздің барлық темір кені қорының 85%-ын құрайды. Солтүстік қазақ жазығындағы темір кен орындарының атауын, географиялық орнын табыңыз. Олардың шаруашылықтағы маңызын, олардың пайдасы мен қоршаған ортаға тигізер зиянын түсіндіріңіз.
Тұран жазығы
№7 тапсырма. Тұран – Қазақстанның оңтүстігін батыстан шығысқа дейін созылып жатқан кең жазық. Аймақтың бедері ойпатты-жазықты және үстіртті, төбелі болып келеді. Неліктен? Мұның себебін қалай түсіндіресіз? Тектоникалық және физикалық картаны салыстырып, аймақтың жер бедері мен тектноикалық-геологиялық құрылымы арасындағы байланысты анықтаңыз.
№8 тапсырма. Тұран жазығы аймағының табиғи ерекшеліктерін зерттеңіз, талдау жасаңыз. Неге қыста ауа температурасы кейде -300С    -400С жетеді?Аймақтың қай жерлерін қандай шаруашылық түріне пайдаланады? Аймақтың табиғи байлығын шаруашылық мақсатына пайдалануда қандай кедергілер бар?
№9 тапсырма. Кәрлі, қатерлі, ай дала - жазық деген мағына береді. Ағын су мүлдем жоқ, тек кейбір жерлерінде ғана сорлар мен тұнбалы көлдері бар құрғақ сайлар мен жайпақ ойыстар кездеседі. Солтүстік – шығыс бөлігі неғұрлым биіктеу (600 метрге дейін), тақтатасты, жер бедері төбелі, оңтүстік – батыс бөлігі бірте – бірте аласарады. Бұл қай жер?
№10 тапсырма. Құмды шөл табиғат кешенін көз алдарыңа елестетіңдер. сусыған құм, тікенекті сирек өсімдік, құмға бейімделген жануар. Енді осы табиғат кешеніне өзен суын бұрып, канал жүргізгенде қандай өзгеріске ұшырайды?
№11 тапсырма. МұғалжарменСарыарқатауларыаралығындаоңтүстіктенсолтүстіккеқарай 800 км-гесозылыпжатыр. Қолаттектоникалықжолменпайдаболған. СолтүстіктенБатысСібіржазығыменТұранойпатынжалғастырыптұратынтабиғиаңғарлыққақпа–........алыпжатыр. Осы қолат және қақпаның атауын атаңыз. Торғай үстіртінің орталық бөлігіндегі кең ойыстыңосылай аталу себебін түсіндіріңіз.
Сарыарқа 
№12 тапсырма. Әбден үгіліп, мүжілген өте көне таулы өлке. Мұнда миллиондаған жылдар бойы жел мен жаңбыр, ыстық пен аяз, қар мен ағын су өзінің бұзу әрекетін жүргізген. Қазіргі кезде таудың негізгі бөлігі ғана сақталып қалған, мұнда жартасты, басы сүйір және жіңішке келген қырқалар мен үгілген қорым тас сияқты формалар кездеседі. Бұл қандай өлке?Оның шығыс жағының батыс жағынан биік болып келу себебін дәлелдеңіз.
№13 тапсырма. Бұл Сарыарқаның көркем тауының атауы біріккен сөз,кәдімгі қазақ атауы. Табиғат байлығы мен сирек кездесетін жаратылысымен көз тартқан, сұлулығы мен эстетикалық бағасы зор бұл таулы аймақты қорғап, оны адам баласының мүддесіне ұқыпты пайдалану үшін 1985 жылы өзі аттас Мемлекеттік ұлттық табиғи парк ұйымдастырылды. Сарыарқаның солтүстік шығысындағы бұл таулы өлкеде Сабындыкөл, Жасыбай, Торайғыр, Біржанкөл атты көлдер бар.
№14 тапсырма. Сарыарқа– пайдалы қазбаларға бай өлке. Пайдалы қазбалардың мол шоғырлануы өлкенің геологиялық тарихымен тау жыныстарының таралуымен, тектоникасымен тығыз байланысты.Тектоникалық картаны пайдаланып, Сарыарқа қандай пайдалы қазбаларға бай екендігін және оның геологиялық құрылымындағы байланысты анықта.
Мұғалжар 
№15 тапсырма.Мұғалжар–Орал тауының оңтүстік жалғасы болып табылады, солтүстіктен оңтүстікке қарай созыла орналасқан.Оралдың қазақстандық бөлігінің климаты шұғыл континентті болуын және оның ішкі суларына қалай әсер ететінін түсіндіріңіз.
№16 тапсырма.Мұғалжардың пайда болу жолы да, жер бедерінің құрылымы да Орал тауына ұқсас. Одан айырмашылығы шығыс беткейлері көлбеу, батыс беткейлері жарқабақты болып келеді. Мұғалжардың батыс және шығыс бөліктерінде ауыл шаруашылығын игеруде айырмашылықтар бар ма, болса қандай? Себебін түсіндіріңіз.
Алтай 
№17 тапсырма. Алтайдың батыс және шығыс беткейлерінде неліктен климатында айырмашылық бар.Қазақстанның қай аймағында жауын–шашын көбірек, қай аймағында азырақ түседі?Неліктен?
№18 тапсырма. Алтай өзендері суының көктемде, жазда толысу себебін түсіндіріңіз. Ертіс өзенінің оң жағына қарағанда сол жағындағы салалары неге аз?
№19 тапсырма. ШығысҚазақстаноблысыныңҚатонқарағайауданындағышипалыжылысукөзі. ОңтүстікАлтайдыңкішкенетектоникалықойысында, айналасынбиіктау,орманқоршағанөтекөріктіжердеАрасанкөліжағасындатеңіздеңгейінен 1750 мбиіктіктеорналасқан. Суграниттегітереңтектоникалықжарықтаншығады, температурасы 35–42ºС. Бұл шипалы судың атауын атаңыз. Оның шипалы қасиеті мен емдеудегі маңызын түсіндіріңіз.
Сауыр–Тарбағатай 
№20 тапсырма. Іргелес жатқан жоталармен бірге біртұтас тау жүйесін құрайды. Ол Сарыарқаның шығыстағы жалғасы болып саналады. Солтүстігінде Зайсан қазаншұңқыры, ал оңтүстігінде Алакөл қазаншұңқыры жатыр. Бұл қандай тау жүйесі?Жотаның оңтүстік және солтүстік беткейлеріндегі биіктік белдеуліктің айырмашылықтарын анықтап, себебін түсіндіріңіз. 


Жоңғар Алатауы
№21 тапсырма. БатысыменоңтүстігіЖетісу (Жоңғар) Алатауы, шығысында БірліктаужәнеМайлытаужоталарыныңаралығындағытауаралықойыс, табиғиөткел. ОлБалқаш–АлакөлойысынЕбінұркөліарқылыжоңғаржазығыменжалғастырады. Абсолюттікбиіктігі 300–400м, ұзындығы 80 км, еңтаржері 10 км. Солтүстік-батысындаЖалаңашкөлкөліжатыр. Бұл қандай объекті? Жоңғар Алатауы аймағында қандай желдер қалыптасады, оның себептерін түсіндіріңіз.
№22 тапсырма. ЖоңғарАлатауыөзендерініңжоғарғыжәнеортаағысықатты. Іріөзендерісолтүстік-батысыменсолтүстігіндеҚаратал, Ақсу, Лепсі, Тентек, Басқан, т.б., оңтүстігіндеөзенторысирек. Өзен торының солтүстігі мен оңтүстігінде айырмашылық жасау себебін дәлелдеңіз.
Тянь–Шань
№23 тапсырма. Бұл қорық мәңгі қар мен мұз жамылған, беткейі шөптер мен ағашқа бай Іле Алатауы мен жағасында  құмды шөлі бар Іле өзенінің атақты «Әнші тауы», «Аққұм-Қалқан (биіктігі 100 м-ден асатын құмтөбе) жатады. Көктерек, долана, жабайы алма,өрік, Тянь-Шань шыршасынан тұратын шыршалы орман белдеуі орналасқан.
№24 тапсырма. Солтүстік және батыс Тянь-Шаньның биіктік белдеу типтеріндегі айырмашылықтарды анықтаңыз.
№25 тапсырма. Тянь-Шань тауының етегінде температура +24,40С. Таудың орманды белдеуінде Шренк шыршасы өседі, ол белдеудің температурасы +100С. Таудың қандай биіктігінде орман белдеуі басталады? 
Түйін. Ұсынылған проблемалық тапсырмалар, проблемалық жағдаяттар және проблемалық сұрақтарды зертханалық сабақта әр түрлі формада ұйымдастыруға болады. Берілген тапсырмалардың көпшілігін топпен жұмыс жасау арқылы жүргізу тиімді, студенттер мәселені шешуде топпен ізденіп, өзара талқылап, бірін-бірі толықтырып, өз көзқарастарымен бөлісіп, бір немесе бірнеше шешімнің нұсқаларын талдап, түсіндіруге мүмкіндік береді. Сонымен қатар, мәселенің оң және теріс жақтарын анықтауға арналған да тапсырмалар бар. Мұндай тапсырмаларды екі топта пікірталас ұйымдастырып, мәселенің тиімді және тиімсіз жақтарын бірнеше аргументтермен дәлелдеп түсіндіруге болады.Проблемалық тапсырмалардың тиімділігі сол, студенттер ізденеді, ойланады  жауабын табуға еңбектенеді. 




8.  «Қазақстанның әлеуметтік және экономикалық географиясы» пәні бойынша зертханалық сабақтарға арналған проблемалық тапсырмалар

«Қазақстанның экономикалық және әлеуметтік географиясы» пәні студенттерге Қазақстан Республикасының экономикалық және әлеуметтік географиясынан, яғни, оның табиғат байлықтарын шаруашылықты дамыту тұрғысында экономикалық бағалай білу, шаруашылық салаларының орналасу ерекшелігі және олардың даму жолы, экономикалық аудандардың даму ерекшеліктері, басқа елдермен экономикалық байланысы жайлы терең және жүйелі білім алуға үйретеді. Қазақстан географиясының басқа курстарында оқып-үйренуге қажетті экономикалық-географиялық түсініктерді қалыптастыруды қамтамасыз ету болып табылады. Сонымен бірге студенттердің өз отаны- тәуелсіз Қазақстанға деген сүйіспеншілігі, бүкіл халықтарына деген интернационалдық сезімдерін тәрбиелеу болып табылады. 
 «Қазақстанның экономикалық және әлеуметтік географиясы» пәні студенттерге Қазақстан Республикасының экономикалық және әлеуметтік географиясынан алған білімдерін экономикалық және әлеуметтік географияның басқа да курстарын оқу барысында пайдалана алады.
Оқу барысында студенттердеҚазақстан географиясының басқа курстарында оқып - үйренуге тиісті экономикалық- географиялық түсініктерді қалыптастыру қамтамасыз етіледі. Еліміздің табиғат жағдайы өзіндік ерекшеліктерінің шаруашылыққа әсері, табиғат ресурстары, халықтар географиясы және шаруашылық салаларының орналасуы мен дамуын, Қазақстанның түрлі бөліктерінің табиғи, тарихи және экономикалық айырмашылықтарына негізделініп, территориялық еңбек бөлінісінің нәтижесінде қалыптасатын  республика ішіндегі экономикалық аудандардың құрамы, шаруашылық салаларының мамандануы жайлы білім беру болып табылады. 
  Пәнді оқу барысында білуге тиісті: 
· Қазақстанның жер көлемі, халқының саны, пайдалы қазбалардың қоры, өнеркәсіп және ауыл шаруашылығы өнімдерінің көлемінен ТМД-да алатын орны; 
· Республиканың экономикалық- географиялық жағдайының ерекшелігі және оның экономиканы дамытудағы маңызы; 
· Қазақстан табиғатының өзіне тән ерекшелігі және табиғат ресурстарының әркелкілігі, олардың шаруашылық салаларының орналасуы мен дамуына әсері; 
· Халықтың саны, орналасу ерекшелігі, ұлттық құрамы, ұлтаралық қатынастар мәселелері; 
· Қазақстан шаруашылығының қазан төңкерісіне дейінгі және Кеңес үкіметі тұсындағы даму ерекшелігі; 
· Шаруашылықтың маңызды салалары және салааралық кешендері, 
· өндірістік территориялық құрылымның элементтері; 
· Қазақстанда едәуір дамыған өнеркәсіп салалары, олардың ірі орталықтары; 
· Республика агроөнеркәсіп кешенінің негізгі бөлімдері, жер қорының басты құрылымдық ерекшеліктері, өсімдік және мал шаруашылығы салалары, олардың географиясы, Қазақстанның ауыл шаруашылық зоналары, олардың мамандануы; 
· Көліктің негізгі түрлері, олардың жүк айналымындағы рөлі, Қазақстаннан әкетілетін және әкелінетін шикізат пен жүктің негізгі түрлері, республика ішіндегі және мемлекетаралық экономикалық байланыстарды жетілдіру жолдары; 
· Қазақстанның әрбір экономикалық аудандарының табиғат жағдайлары мен ресурстарының ерекшеліктері, олардың құрамы, шаруашылық мамандануы, олардың қалыптасуна әсер ететін факторлар, даму мәселелері, ірі территориялық-өндірістік кешендері және өнеркәсіп тораптары.   
«Проблемалық жағдаятты шешу барысында оқушылар жаңа мәселеге соқтығысуы мүмкін. Осылайша бұрын меңгерген білімімен жаңа мәселені шеше алады»,- дейді орыс ғалымы Г.Ю.Ксензова(Ксензова Г.Ю. Перспективные школьные технологии.–М., 2001). 
Ғалым проблемалық жағдаятты шешу – алдыдағыпроблеманы шешу екендігін, сол арқылы оқушылардың «жаңа өнімге» қол жеткізетінін түсіндіреді. Студент үшін «жаңа», «беймәлім» проблема дегендер ғылымға мүлде белгісіз, жаңа ғана ашылған жаңалықтар емес. «Жаңалық» студенттің өз ізденісі, өз зерттеуі арқылы жеткен нәтижесі, ол нәтиже бұрын оған «беймәлім» болып келген деректер.


9. Қазақстанның экономикалық - географиялық жағдайы

Тақырып: Қазақстанның экономикалық - географиялық жағдайы.
Мақсаты: Қазақстанның экономикалық-географиялық жағдайының ерекшеліктерін түсіндіру.
Қажетті құралдар: Дүние жүзінің саяси картасы, Қазақстанның әкімшілік картасы, Қазақстанның географиялық атласы, Қазақстанның әлеуметтік экономикалық атласы, Ахметовтың «Қазақстанның әлеуметтік экономикалық географиясы» оқулығы, кескін карта, сызу құралдары.
Тапсырма №1. Оқулықтың мәтінін пайдалана отырып, мына сөйлемді толықтырыңыздар: 
Қазақстан алып жатқан аумағының көлеміне қарай__________________
______________________________________________________________
кейін әлемде ________ орын алады. Қазақстан Республикасының мемлекеттік шекарасының ұзындығы ________ км, оның 13 394 км ________ арқылы, ал 2000 км ________арқылы  өтеді. Қазақстан батысында және солтүстігінде ________, оңтүстік шығыс және шығысында ________, оңтүстік және оңтүстік батысында ________ шектеседі. Көрші елдердің Қазақстан экономикасына тигізетін әсері қандай? Дәлел келтіріңіз [14].     
Тапсырма №2. Қазақстанның Евразия құрлығының орталығында орналасуы өзіндік артықшылыққа ие. Қазақстан аумағы негізгі Евразиялық жол торабында, көлік магистральдерінің түйіскен жерлерінде орналасқан.Қазақстан аумағы арқылы өтетін ірі транзиттік жолдардың Қазақстан экономикасындағы маңызы қандай? Оған қысқаша сипаттама беріңіздер.
Тапсырма №3. «Президенттік республика», «унитарлық мемлекет», «әкімшілік аймақтық бөліну», шекараның «делимитациясы», «демаркациясы» түсініктерін қалай түсінесіздер? Мазмұнын ашыңыздар. Мысал келтіріп, түсіндіріңіз.
        Тапсырма №4. Экономикалық – географиялық жағдай ол кәсіпорындардың, елді мекендердің, аймақтардың, елдің сыртқы экономикалық – географиялық нысандарға қатысты алғандағы жағдайы.Қазақстанның ЭГЖ – ның қолайлы және қолайсыз жақтарын анықтап, себептерін көрсетіңіздер және кестеге жазыңыздар:

	қолайлы
	қолайсыз

	


	



Қорытынды жасаңыздар: ___________________________________


Тақырып: Табиғат жағдайларына және табиғат ресурстарына баға беру.
Мақсаты: Табиғат ресурстарының түрлерін, жіктелуін, олардың Қазақстан территориясында таралуын анықтау және олардың шаруашылықтағы маңызын ашу.
Қажетті құралдар: Қазақстанның физикалық картасы, Қазақстанның әкімшілік картасы, Қазақстанның географиялық атласы, Қазақстанның әлеуметтік экономикалық атласы, Ахметовтың «Қазақстанның әлеуметтік экономикалық географиясы» оқулығы, «Природные ресурсы» плакаты, кескін карта, сызу құралдары.
Тапсырма №1. Қазақстан Еуразия материгінің терең ішінде әлемдік мұхиттардан өте қашықтықта жатуы оның табиғат жағдайының әр алуан болып келуін анықтайды. Бүкіл әлемдегідей Қазақстанның да табиғи ортасы табиғат жағдайлары мен табиғат ресурстарынан тұрады. Қазақстанның табиғат ресурстары  қандай және оған шаруашылықтық баға беріңіздер. 
       Тапсырма №2.Еліміздің табиғат ресурстары таусылу принципі бойынша топтастырылып, сарқылатын және сарқылмайтын деп екі үлкен топқа бөлінеді. Сарқылатын ресурстар қалпына келмейтін және қалпына келетін ресурстардан тұрып, олардың әрқайсысына түрлі ресурстар жатады. Қазақстан Республикасының табиғи байлықтарының жіктелуі кестесін (табиғи байлықтардың әлемдік қорындағы Қазақстанның үлесін көрсете отырып) құрыңыздар. Жіктелу себебін түсіндіріңіздер. 
Тапсырма №3. Қазақстанды мысалға ала отырып, табиғи жағдайларлардың өндіріске  әсерін көрсетіп, оқулықтар мен картаны пайдаланып, елдің белгілі бір аймағында табиғи байлықтардың ұштасуының сол территорияда өнеркәсіпті дамытуға тигізетін әсері қандай? Оларға экономикалық баға берудің маңызы қандай? Анықтаңыздар.
Тапсырма №4. Геологиялық және пайдалы қазбалар картасы негізінде, оларды салыстыра отырып, елдің басты тектоникалық құрылымдарындағы (платформалар, плиталар, қатпарлы құрылымдар) геологиялық құрылым мен пайдалы қазбалардың таралуы арасындағы заңдылықтарды анықтаңыздар, ірі геохимиялық тораптарды бөліп алып, сипаттама беріп және олардағы табиғи байлықтардың ұштасуына баға бере отырып, олардың аталмыш территорияда өнеркәсіпті дамыту үшін тигізетін әсері қандай? Себебін түсіндіріңіздер.  
Тапсырма №5. ҚР территориясындағы табиғат ресурстарына   сараптама қорытынды жасаңыздар:


Тапсырма№6. Су ресурстары жөнінен (120 км3) Қазақстан Евразияда 16 орын алады. Олардың жартысынан көбі (64 км3) біздің еліміздің аумағында, ал қалған бөлігі көршілес мемлекеттерде пайда болған. Сондықтан Қазақстанның «су үлесі» бар болғаны  56 км3, оның 40% қазірдің өзінде пайдаланылған [15]. Қазақстан территориясы бойынша су ресурстарының таралуы қалай және су ресурстарын  қорғау қалай жүзеге асырылуда? Сумен қамтамасыз ету деген не? Қай жердің (ауыл, қала) тұрғындары ауыз сумен толық қамтамасыз етілген? Неліктен?
       Тапсырма №7. Сіз үй, өндіріс құрлысында, ауыл шаруашылығын жүргізуде қандай табиғат жағдайлары мен ресурстарын қолданар едіңіз? Дәлелдеңіз.

Тақырып: Қазақстан халқы және еңбек ресурстары.
Мақсаты: Халықтыңорналасуына әсер етуші факторларды анықтау, Қазақстанның орналасу тығыздығының әркелкі таралуын талдау, олардың себептерін ашу.
Қажетті құралдар: Қазақстанның әкімшілік картасы, Қазақстанның географиялық атласы, Қазақстанның әлеуметтік экономикалық атласы, Ахметовтың «Қазақстанның әлеуметтік экономикалық географиясы» оқулығы, «Қазақстанның халқы», «Население. Численность населения», «Половозрастная пирамида населения» плакаттары, кескін карта, сызу құралдары.
Тапсырма №1. Оқулықтың мәтінін пайдалана отырып, мына сөйлемді толықтырыңыздар: 
Тәуелсіз Қазақстандағы бірінші халық санағы 1999 жылы жүргізіліп, халқының саны 14 млн 952 мың 400 адам болып, 1989 жылмен салыстырғанда 1 млн 246,7 мың адамға немесе 7,7% кеміді.2009 жылғы ақпандағы екінші санақ қорытындысының деректері бойынша Қазақстанның халқының саны ___________ адамнан астам. Алдағы уақытта болатын кезекті халық санағына дейін Қазақстанның халқының саны қаншалықты өседі деп ойлайсыз? Мысал келтіріңіз [15].  
Тапсырма№2.Оқулықтың мәтінін пайдалана отырып, мына ұғымдарды толықтырыңыздар:
Демография бұл ___________________________________________
Туу ______________________________________________________
Өлу  _____________________________________________________
Табиғи өсім  ______________________________________________
Механикалық қозғалыс   ____________________________________
Халықтың тығыздығы_______________________________________
Диаспора _________________________________________________
Депортация _______________________________________________
Этнография _______________________________________________
Еңбек ресурстары – бұл ел халқының _____________________бөлігі
__________________________________________________________
Экономикалық белсенді халық – бұл халықтың ______________ бөлігі.
Урбанизация - бұл__________________________________________
Қалалық агломерация – бұл__________________________________
 Тапсырма№3.Халық санының өзгерісі табиғи өсім және көші – қонға байланысты.    Халықтың табиғи өсімі дегеніміз әрбір 1000 адамға шаққандағы туған және өлген адамдардың арақатынасы. 
Қазақстандағы облыстар мен қалаларды табиғи өсім шамасы бойынша    топтаңыздар, әр топта қанша облыстар мен қалалар бар; қайсысы көп? Қай жерлерде орналасқан? Сіздің облысыңыз (қалаңыз) қай топқа жатады? Қазақстан халқы санының өсу себептерін түсіндіріп және өз қорытындыңызды дәлелдеңіз. 
Тапсырма №4. Халықтың табиғи қозғалысын демография зерттейді. Сондықтан оның көрсеткіштерін демографиялық көрсеткіштер деп атайды. Тууға әсерін тигізетін арнаулы демографиялық саясат жүргізіледі. Қазақстанның аймақтарында демографиялық жағдай (туу мен өлудің арақатынасы) әр түрлі.  Болашақта Сіз өз жанұяңыздағы демографиялық саясатты қалай шешкен болар едіңіз? 
Тапсырма№5. Қазақстан ежелгі қала мәдениеті бар ел. Ондағы қалалардың пайда болуы үш кезеңге бөлінеді. Бірінші кезең ежелгі және ортағасырлық уақытты қамтиды. Екінші кезең XVII – XIX ғғ. сәйкес келеді. Үшінші кеңестік кезеңде қалалар саны 84 – ке дейін өсті. Сіздің қалаңыз немесе сізге жақын орналасқан қала қандай қызмет атқарады? Облыс орталығы ше? Қазіргі уақыттағы олардың жағдайлары қандай? Анықтаңыздар. 
Тапсырма№6. Қазіргі уақытта ауыл халқының үлес салмағынан гөрі қала халқының үлес салмағы артып отыр. Оның себебі қандай? Түсіндіріңіздер. Қазақстанда қала халқы санының үлесі 20 жылдан кейін артатынын немесе кемитінін дәлелдеңіздер. Сіздердің аргументтеріңіз қандай?
Тапсырма№7. Елдің экономикасында 5-10 жылдан кейін сұранысқа қандай мамандықтар ие болады деп ойлайсыз? Мысал келтіріңіз.


10. Қазақстан шаруашылығы мен өнеркәсіптері

Тақырып: Қазақстан шаруашылығы мен өнеркәсібі. Отын - энергетика кешені және электрэнергетика шаруашылығы.
Мақсаты: Қазақстан территориясында отын – энергетика кешенінің таралуын, энергетикалық жүйемен, басқа да өнеркәсіп салалармен байланысын анықтау, олардың өндірістік шаруашылықтағы маңызын ашу.
Қажетті құралдар: Қазақстанның әкімшілік картасы, Қазақстанның географиялық атласы, Қазақстанның әлеуметтік экономикалық атласы, Ахметовтың «Қазақстанның әлеуметтік экономикалық географиясы» оқулығы, плакаттар, кескін карта, сызу құралдары.
Тапсырма№1. Оқулықтың мәтінін пайдалана отырып, сөйлемді аяқтаңыз:
Қазақстанда мұнайды _____ жылдан бастап _____ кен орнында өндіреді. 1911 жылы __________________ кен орны, ал 1915 жылы __________________ кен орны игерілді.Мұнайды қайта өңдеу зауыттары __________________ қалаларында жұмыс істейді. Атластағы «Отын энергетика кешені» картасын пайдаланып қандай мұнай өңдеу зауыттары шикізат көзіне және тұтынушыға негізделіп алынған. Сіздердің ойыңызша Қазақстанның аудандарын қайсы мұнай өңдеу зауыттары отынмен қамтамасыз етеді? Жауаптарыңызды негіздеңіздер.  
Тапсырма№2. Шикізатпен ең төмен қамтамасыз етілгені Павлодар мұнай өңдеу зауыты. Бұл зауыт құбырмен жіберілген Сібірдің мұнайын өңдейді. Қазіргі кезде шикізатты сатып алу қымбатқа түсіп отыр. Сондықтан да толық күшімен жұмыс істемейді. Атластағы картаны пайдаланып бұл зауытты мұнай шикізатымен қалай қамтамасыз етуге болатындығына өзіңіздің ойыңызды немесе көзқарасыңызды айтыңыз.  
Тапсырма №3. Оқулықтың мәтінін пайдалана отырып, сөйлемді аяқтаңыз:
Каспий теңізі қайраңын қоса есептегендегі газдың жалпы қоры бойынша Қазақстан әлемде __ орында.Қазақстандағы барлық газ қорының  70% ____________ газ конденсат кен орнына тиесілі. Газ өнеркәсібі мұнай өнеркәсібіне қарағанда жас салалардың бірі. Оның жан жақты игерілуі 1960 жылдарда Маңғыстау мұнай - газ алабынан басталды. Қазіргі кезде республикамызда көптеген газ қорлары барланды. Мұнай мен газ улы заттар болғандықтан қоршаған ортаға түскенде табиғатқа және адам денсаулығына орасан зор зиян алып келеді. Сондықтан да оларды өндірген, өңдеген, тасымалдаған кезде қауіпсіздік шараларын қатаң ескертуді талап етеді. Қазіргі уақытта мұнай мен газды өндіруде оның қолайсыз әсерін  жоюға арнап қандай шаралар қолдануда? Сіз не істер едіңіз?
Тапсырма №4. Оқулықтың мәтінін пайдалана отырып, сөйлемді аяқтаңыз:
Елімізде аса мол ең жоғары сапалы отын түрі ______. Көмір өндіру бойынша Қазақстан әлемде ___ орында, ал ТМД елдері арасында ___ орын алады. Отандық көмірдің жалпы қоры ____ млрд.т. құрайды.100% кокстелінетін және энергетикалық көмір беретін__________________ бассейні болып табылады. Қазақстандағы маңызы жағынан екінші көмір бассейні ________________. Ең ірі көмір карьері __________________ орналасқан және ол жылына _____млн.т.көмір береді. Көмір бассейндерін   салыстырыңыздар, қандай бассейннің көмірін  пайдалану тиімдірек, қайда және неліктен? Жауаптарыңызды дәлелдеңіздер. 
Қорытынды жасаңыздар: ____________________________________
Тапсырма №5. Сіз өзіңіздің үйіңізді қандай отын түрімен жылытар едіңіз, неліктен? Сонымен қатар сіз үйіңізді жылытуға альтернативті энергия түрлерін қолданар ма едіңіз, егер қолдансаңыз қандай түрін?
Тапсырма №6. Өндірілетін отын түрлерінің көптеген бөлігі электр энергиясын және жылуды бөліп шығару үшін электр энергетикада пайдаланылады.  Электр энергиясын шаруашылықтың көптеген салаларында пайдаланады. Мемлекетімізде қандай электр станцияларының типтері бар? Электр станциялары типтеріне қарай электр энергияның өзіндік құнына қандай әсері бар? Не себепті электр энергияның өзіндік құны мүмкіндігінше арзан болғаны қажет? Жауаптарыңызды дәлелдеңіздер.
Тапсырма №7. Атластағы «Отын энергетика кешені» картасын пайдаланып республика аумағының  қай жерінде энергияны көп қажет ететін өнеркәсіпті салуға болады? Мысалы, алюминий зауыты. Таңдап алған себептеріңізді түсіндіріңіз. 
Тапсырма №8. Электр энергиясын үнемдеу бойынша өзіңнің ұсыныстарыңды көрсет. 

Тақырып:Металлургия және машина жасау өнеркәсіптері.
Мақсаты: Қазақстан территориясында қара және түсті металдардың таралуын, энергетикалық жүйемен, басқа да өнеркәсіп салаларымен байланысын анықтау, машина жасау кешенінің өзара байланысын және салалық құрамын сараптау, олардың өндірістік шаруашылықтағы маңызын ашу.
Қажетті құралдар: Қазақстанның әкімшілік картасы, Қазақстанның географиялық атласы, Қазақстанның әлеуметтік экономикалық атласы, Ахметовтың «Қазақстанның әлеуметтік экономикалық географиясы» оқулығы, плакаттар, кескін карта, сызу құралдары.
Тапсырма №1.Оқулықтың мәтінін пайдалана отырып, мына сөйлемді толықтырыңыздар: 
Темір кенінің қоры бойынша Қазақстан әлемде _____ орында, ал ТМД елдері арасында _____ орын алады. 
Хромның қоры бойынша Қазақстан әлемде _____ орында, ал ТМД елдері арасында _____(барлық қордың 97%) орын алады. 
Марганец кенінің қоры бойынша Қазақстан әлемде (АҚШ пен Украинадан кейін) _____ орында, ал ТМД елдері арасында _____ орын алады. 
Қазақстан қара металлургия өнімдері өнеркәсібінің көлемі бойынша ТМД елдері арасында (Ресей мен Украинадан кейін) _____ орын алады. Толық циклді Қарағанды металлургиялық комбинаты («АлселорМиттал Темиртау ») – Қазақстандағы ____% шойын және ____% болат беретін өндіріс. Ол қуаттылығы бойынша  ТМД елдері арасында _____ орын алады. Қазақстан Республикасының экономикасы үшін қара металлургияның маңызы қандай және оның даму болашағы туралы өз дәлеліңізді келтіріңіз, себебін түсіндіріңіз. 
Тапсырма№2. Қара металлургия кәсіпорындарын орналастыруды  қандай факторлар анықтайды, олар өндірістің  қандай ерекшеліктерімен байланысты? Қара металлургия комбинаттары қандай бастапқы шикізат пен отын көзін пайдаланады, қандай дайын өнім береді? Толық және толық емес циклді металлургия арасында қандай айырмашылықтар бар? Жауаптарыңызды негіздеңіздер. 
Тапсырма №3. Біраз уақыттан бері біздің елімізде металды құймалар зауыты мен электр металлургиялық комбинат салу ұсынылып келеді. Біздің республикамыздың аумағынан ондай өндіріс орындарын қай жерде ашуға болады? Өз таңдауларыңызды негіздеңіздер.
Тапсырма №4. Қазақстанда түсті металлургия XIX – ғасырда пайда болып, 1928 жылдан бастап бұл сала қарқынды дами бастады. Түсті металдар физикалық қасиеттеріне және пайдалану қарай ауыр, жеңіл, қымбат бағалы, баяу балқитын, сирек кездесетін болып бірнеше топқа бөлінеді. 
Түсті металдарды шығару жөнінен Қазақстанның әлемдік металлургиядағы ролі қандай? Сіз өз қаражатыңызды қандай түсті металға жұмсар едіңіз, неліктен?
Тапсырма№5. Есептерді шығарыңыздар және алюминий өнеркәсібін орналастыру туралы өз шешіміңді жаса. А және Б қалаларының ара қашықтығы -5000км. Егер А қаласы шикізат көзіне жақын, ал Б қаласы энергия көзіне жақын орналасса,  қай қалаға зауыт салған тиімдірек болар еді? 1 т алюминий алу үшін 2 т. глинозем және 18 мың. кВт. сағ. электр энергиясы қажет.  1 т глиноземді темір жолмен тасымалдауға 3000 теңге кетеді. А қаласында электр энергиясының 1квт. сағаты – 2 теңге, ал Б қаласында  – 1 теңге.
Тапсырма №6. Машина жасау металды пайдалана отырып, түрлі машиналар, жабдықтар, тетіктер, приборлар, көлік құралдарын, дайын өнім түрлерін шығаруға қажетті бөлшектер жасайтын өңдеуші өнеркәсіп саласының кешені. Қазақстанда машина жасау негізінде Отан соғысы жылдарында Кеңес Одағының батыс аудандарынан көшірілген көптеген зауыттармен байланысты қалыптасты. 
Машина жасау зауыттарын орналастыруға қандай факторлар әсерін тигізеді? Мысал келтіріңіздер. Өздерің тұрған жердің машина жасау кәсіпорындарының мамандануы қандай? Неге байланысты? Себебін түсіндіріңіздер. 
Тапсырма №7. 
1. Оқулықтың мәтінін пайдалана отырып, берілген құралдардың қай жерде шығарылатынын анықтаңыздар: 
Аккумуляторлар_________________________
Пресс-автоматтар ________________________
Рентгенаппаратуралары __________________
Телевизорлар ___________________________
Аз литражды двигателдер _________________
Экскаваторлар __________________________
Конденсаторлар _________________________
Кабельдер ______________________________
Кенді-шахталы құралдар __________________

Тақырып: Химия және құрылыс материалдары  өнеркәсіптері.
Мақсаты: Химия және құрылыс материалдары өнеркәсіптерінің халық шаруашылығының басқа өнеркәсіп салаларымен байланысын көрсету, химия өнеркәсібінің негізгі саласы мен салааралық байланысын анықтау.
Қажетті құралдар: Қазақстанның әкімшілік картасы, Қазақстанның географиялық атласы, Қазақстанның әлеуметтік экономикалық атласы, Ахметовтың «Қазақстанның әлеуметтік экономикалық географиясы» оқулығы, плакаттар, кескін карта, сызу құралдары.
Тапсырма №1. Қазақстан шаруашылығының жас саласының бірі - химия өнеркәсібі. Химия өнеркәсібі шаруашылықтын техникалык прогресін анықтайтын маңызды салаларынық бірі. Химия өнеркәсібі шаруашылык салаларын әр түрлі шикізатгар, дайын химиялык өнімдермен қамтамасыз етеді. 
Химия өнеркәсібі орналасуының негізгі факторлары қандай? Қазақстанда химия кешенінің қай салалары шешуші болып табылады? Жауаптарыңызды негіздеңіздер. 
Тапсырма№2. Химия өнеркәсібі химия және мұнай химиясы өндірістерін қамтиды. Химия өнеркәсібі кен химиясы, негізгі химия және органикалық синтез салаларынан тұрады. Бұл салалардың әрқайсысы жеке өндірістерді біріктіреді. Сіздің отбасыңызда қолданылатын химия өнеркәсібі өнімдерінің тізімін құрастырыңыздар. 
Тапсырма№3. Республика шаруашылығының жетекші салаларының бірі - құрылыс материалдары өнеркәсібі. Бұл шаруашылықтың барлық салаларымен тығыз байланысты.Құрылыс материалдары өнеркәсіп кәсіпорындары - зауыт, фабрика, үй ғимараттарын, мал қораларын, тағы басқа көптеген объектілерді салуда қолданылады. Құрылыс материалдарына жататын шикізаттардың Қазақстанда мол қоры бар. Дүние жүзілік нарықта отандық өнімдердің бәсекелестігін қалай арттыруға болады? Мысал келтіріңіздер.
    Тапсырма№4. Құрылыс материалдар мен бұйымдарын орынды және ұтымды пайдалану үшін, оларды негізгі атқаратын қызметіне қарап, екі топка бөледі. Бірінші топқа көтеру қабілеті жоғары конструкциялық материалдар жатады. Олар: 1) табиғи тастардан жасалған материалдар; 2) байланыстыру материалдары; 3) жасанды тастардан жасалған материалдар, бұлар даярлау тәсіліне байланысты: а) құйма тастар (бетон, темірбетон, құрышы ерітінділері); б) минералды шикізатты қыздыру әдісімен алынған материалдар (шыны, ситалл, керамикалык материалдар); 4) металлдар (болат. шойын, алюминий, қорытпапар); 5) полимерлер; 6) ағаш бетонды полимер, фибробетон т.б. Екінші топқа арнайлы құрылыс материалдары жатады. 
Біздің еліміздегі құрылыс өнеркәсібінің  қазіргі заманғы жағдайы мен роліне сараптама жасаңыздар, себебін анықтаңыздар. Сіз өз үйіңіздің құрылысына қандай құрылыс материалдарын қолданар едіңіз? Жауаптарыңызды негіздеңіздер.

Тақырып: Қазақстанның агроөнеркәсіптік кешені.
Мақсаты: Агроөнеркәсіп құрамына кіретін салалардың өзара байланысын анықтау.
Қажетті құралдар: Қазақстанның әкімшілік картасы, Қазақстанның географиялық атласы, Қазақстанның әлеуметтік экономикалық атласы, Ахметовтың «Қазақстанның әлеуметтік экономикалық географиясы» оқулығы, плакаттар, кескін карта, сызу құралдары.
Тапсырма №1. Агроөнеркәсіп кешені (АӨК) ауыл шаруашылық өнімдерін өндіру және оларды тұтынушыларға жеткізуге қатысатын барлық шаруашылық салаларын біріктіреді.
Агроөнеркәсіп кешенінің құрамына ауыл шаруашылығының өзі, сондай-ақ ауыл шаруашылығын негізгі өндіріс құралдарымен камтамасыз ететін, салалар тобы (ауыл шаруашьшық машиналарын жасау және минералдық тыңайтқыштар өндірісі) және ауыл шаруашылык шикізаттарын өңдеумен айналысатыи, салалар тобы (жеңіл, тамақ өнеркәсіптері) жатады. Агроөнеркәсіптік кешеннің маңызы қандай? Оның құрамдас бөліктеріне сипаттама жасаңыздар.  
Тапсырма№2. Ауыл шаруашылығыҚазақстанның материалдық өндірісінің өнеркәсіптен кейінгі маңызды саласының бірі. Қазақстан ауыл шаруашылығы өзінін даму деңгейі жөнінен ТМД-да Ресей және Украинадан кейін үшінші орында. Жыртылған жер және егіс келемі, қой мен ешкінін санынан тек Ресейге жол берсе, ауыл шаруашылық өнімінің кейбір түрінен, оның ішінде жан басына өндірілуі жөнінен ТМД елдерінің ішінде жетекші орынды алады. Мүйізді ірі қара саны, ет өнімінен Ресей, Украинадан кейін үшінші орында. Малдың басқа түрлерінің, онын ішінде жылқы, кұс пен шошқа санынан да алғашқы орында. Ауыл шаруашылығы Қазақстан жалпы ішкі өнімнің 25 % береді. Ауыл шаруашылығымен әр түрлі кәсіпорындар айналысады.
Кәсіпорындардың жеке топтарының ауыл шаруашылық өнімдерін өндірудегі ролі қандай? Ауыл шаруашылығының интенсивті дамудан экстенсивті  даму жолының қандай айырмашылығы бар? Түсінік беріңіздер.
Тапсырма№3. Егін және мал шаруашылықтары агроөнеркәсіп кешенінің ең дамыған салалары. Олардың құрылымы көп салалы, өндіріс көлемі лкен және кешеннің ең төменгі буыны тамақ және жеңіл өнеркәсіптерінің дамуына негізгі база болып табылады. 
Біздің еліміздің аумағында ауыл шаруашылық дақылдарын өсірудің жағдайлары мен мүмкіндіктері қандай? Мал шаруашылығы салаларын орналастыруға қандай факторлар әсер етеді? Сіздің облысыңыздың табиғи жағдайлары ауыл шаруашылығының қандай дақылдарын   өсіру үшін қолайлы? Мысал келтіріңіз. Техникалық дақылдарды  өсірудің мал шаруашылығымен  қандай байланысы бар екендігі жайлы өз ойыңыз қандай? Себебін түсіндіріңіз. 
Тапсырма№4. Оқулықтың мәтінін пайдалана отырып, мына сөйлемді толықтырыңыздар: 
Қазақстандағы ең ірі ет комбинаты ________ қаласында орналасқан. Ет өнеркәсібінің салаларының дамуы __________________ экономикалық аудандарында дамыды. Қазақстанда жан басына шаққандағы нан өнімдерін тұтынудың орташа көрсеткіші _________. Қазақстан Республикасын ұнмен _____________ ұн комбинаттары қамтамасыз етеді. Темекі өнімдерін ___________ өндіреді. Балық өнеркәсібі ______________ дамуда. 
Кондитерлік фабрикалар __________________ қалаларында жұмыс істейді. Қант зауыты __________ орналасқан. Жүзім __________________ облыстарында өсіріледі. Тамақ өнеркәсібіндегі ірі және ұсақ кәсіпорындардың орналасу факторлары мен принциптері қандай? Себебін түсіндіріңіз. 
Тапсырма№5. Қазақстандағы тамақ өнеркәсібі өңдеуші өнеркәсіптердің ішіндегі дамыған салалардың қатарына жатады. Оның кәсіпорындары шикізат көзі бар жерлерге орналасқан. Тамақ өнеркәсібі орналасуының негізгі факторлары қандай және орналасу факторлары бойынша салаларды бөліп көрсетіңіздер:

	шикізат
	тұтынушы
	шикізат және тұтынушы

	

	
	



Таңдау үшін салалар: а) қант; б) спирт; в) нан пісіру; г) ұн; д) шарап жасау; е) май өндіру; ж) макарон; з) кондитер; и) сүт консервілерін жасау; к) ет; қ) ет; л) сыра қайнату; м) сүт.
Тапсырма№6 Ауыл шаруашылық өнімдерін ұқсататын өнеркәсіп салаларын орналастыру факторлары қандай? Шикізат және тұтынушы  факторларынның әсер ету шамасына қарай тамақ өнеркәсібі салаларының топтарын көрсетіп, анықтаңыз.
Тапсырма№7. Қант заводының тұтынушыға жақын немесе шикізат көзіне таяу орналасуы жағдайындағы шығындарды есептеңіз.
Тұтынатын аудан, мысалы Н қаласы жылына 200 мың тонна қант пайдаланады. 1т қант алу үшін 8 т қант қызылшасы қажет, шикізат көзі мен тұтынушы арасы - 200 км, 1т қызылшаны 1 км-ге тасу үшін 2,5 шартты бірлік жұмсалады десек, қант заводын қайда орналастырған тиімді? 
Тапсырма№8. Тамақ өнеркәсібін құруда және дамытуда ең маңызды міндет болып ауыл шаруашылық  өнімдерінің сапасын арттыру және жоғарғы технологияны пайдаланып, шикізат өнімдерін өңдеу саналады. Қазақстандағы тамақ өнеркәсібінің мамандану ерекшеліктері қандай?  Өндіру, сақтау, қайта өңдеу және өнімді тұтынушыға жеткізуге дейінгі тамақ өнеркәсібінің жекелеген сала тармақтарының орналасу ерекшеліктерін түсіндіріңіздер.
Тапсырма№9. Жеңіл өнеркәсіп халық тұтынатын сан түрлі заттарды өндіреді және сонымен еңбек ресурстарьш тиімді пайдалануға мүмкіндік туғызатын республиканың әр экономикалық аймағының кешенді дамуына қажетгі құрамдас бөлігі болып табылады. Қазақстанның экономикалық аудандары бойынша жеңіл өнеркәсіптің мамандану ерекшеліктері және негізгі факторлары қандай? Оны анықтап, көрсетіңіздер. 
Тапсырма№10. Жеңіл өнеркәсіп салаларына тігін, трикотаж, былғары-аяқ киім, тоқыма, мех, фарфор-фаянс т.б. салалар жатады. Жеңіл өнеркәсіп салаларьшда да тамак өнеркәсібі сияқты айелдер еңбек ресурсы басым болып келеді.
Жеңіл өнеркәсіп салалары шикізат көзі және тұтыну аудандарына бағдарлануына қарай үш топқа бөлінеді. Жеңіл өнеркәсіптің құрылымына сипаттама беріңіздер және оның сала тармақтарының географиялық ерекшеліктері қандай? Түсіндіріңіздер.
Тапсырма №11. Жеңіл өнеркәсіп халық тұтынатын сан түрлі заттарды өндіреді және сонымен еңбек ресурстарьш тиімді пайдалануға мүмкіндік туғызатын республиканың әр экономикалық аймағының кешенді дамуына қажетгі құрамдас бөлігі болып табылады.       Жеңіл өнеркәсіптің де дамуы ауыл шаруашылық шикізаттарын өндеумен байланысты болып, халықтың тұтыну заттары, яғни мата, түрлі киім түрлеріне деген қажетін қамтамасыз етеді. Ел экономикасын көтеріп, халықтың әл ауқатын арттыру мемлекеттің маңызды мақсат — міндеттерінің бірі. Бұл ретте нақты шаралар ұйымдастырылып, жекелеген бір салалар басым бағыттар ретінде белгіленеді. Сондай сенім артқан секторлардын бірі жеңіл өнеркәсіп.Қазақстанда тамақ және жеңіл өнеркәсібі даму үстінде. Тоқыма және тігін өнеркәсіптерінің  құрамы және орналасу ерекшеліктері қандай? Тоқыма және тігін өнеркәсіптерінің  негізгі міндеттері қандай және біздің елімізде оның қандай салалары дамыған? Түсіндіріңіздер. 


11. Қазақстанның көлік кешені

Тақырып: Көлік кешені. Аумақтық- өндірістік байланыстар.
Мақсаты:  Қазақстанның халық шаруашылығының дамуында көліктің атқаратын рөлін анықтау, көліктің негізгі түрлеріне сипаттама беру және аумақтық- өндірістік байланыстарын анықтау.
Қажетті құралдар: Қазақстанның әкімшілік картасы, Қазақстанның географиялық атласы, Қазақстанның әлеуметтік экономикалық атласы, Ахметовтың «Қазақстанның әлеуметтік экономикалық географиясы» оқулығы, кескін карта, сызу құралдары.
Тапсырма №1.Оқулықтың мәтінін пайдалана отырып, мына сөйлемді толықтырыңыздар: 
1905-1907жылдары _______________ теміржолы салынды. Түркістан Сібір теміржолы _______________ жылы салынды.Қазақстанның орталық бөлігі арқылы _______________ теміржолы өтеді. Транссібір темір жолы _______________ арқылы өтеді. Қазақстан темір жолының жалпы ұзындығы ____ км. Көлік кешенінің Қазақстан экономикасындағы маңызы неде деп ойлайсыз? Себебін түсіндіріңіз. 
Тапсырма №2. Көлік кешені өнеркәсіп пен ауыл шаруашылығын, қала мен ауылды, еліміз аудандарын, өндіруші және өңдеуші өнеркәсіпті бір-бірімен байланыстыруда маңызды орын алады. Көліктің еліміздің әр түрлі аудандары мен тұтынушылар арасындағы өнім алмасуын қамтамасыз етуі аумақтык еңбек бөлінісін қалыптастырып, елдер мен аудандар шаруашылығының мамандануын тереңдетеді. Жаңа аумақтарды игеру алдында көлік жолдары салынады. Осы заманғы қаланың тіршілігі көліксіз мүмкін емес. Транспорттың дамуына экономикалық факторлардың әсері қандай? Транспортты орналастыру ерекшеліктері мен даму деңгейі қандай? Қазақстанның экономикасында әр түрлі транспорт түрлерінің экономикалық географиялық салыстырмалы бағасы қандай? Анықтаңыздар.
Тапсырма №3. Көліктің негізгі міндеті - шаруашылық пен халықтың жүк пен жолаушы тасымалдау жөніндегі қажетін толық қанағаттандырып, түрлі аудандар арасындағы байланысты қамтамасыз ету. Сіздер картаға қарап, Жезқазғаннан  Қызылордаға қарай темір жолмен ойша жол жүріңіздер. Сіздің темір жолыңыз қандай тораптарды басып өтеді? Ондай сапар уақыт жөнінен қолайлы ма? Бұл қалалардың арасындағы темір жол қатынасын жылдамдату үшін сіздер не істер едіңіздер? Жауаптарыңызды дәлелдеңіздер.
Тапсырма №4. Өте кен аумағы бар, табиғат ресурстары мен халқы әркелкі орналасқан Қазақстан үшін көліктің маңызы өте зор. Біздің елімізде де осы заманғы көліктің барлық, яғни темір жол, автомобиль, өзен және теңіз, құбыр, әуе және электрон түрлері дамыған. Көліктің барлық түрлері қосылып Қазақстанның бірыңғай көлік жүйесін түзеді. Темір жол көлігінің жүк айналымы ең үлкен болғанына қарамастан, тасымалданатын жүк жүк массасы жөнінен автомобиль көлігінен артта қалу себебеі неде? Түсіндіріңіз.  
 Тапсырма №5.Теміржол мен автомобиль жолдарын пайдалана отырып,Қазақстан бойынша саяхаттың маршрутын құрастырыңыздар. 
 Тапсырма №6.Оқулықтың мәтінін пайдалана отырып, мына сөйлемді толықтырыңыздар: 
Өзен транспортында алдыңғы орынды ____________________өзені алады. Қазақстанның ірі теңіз порты ____________________. Қазақстанда ______ әуежай жұмыс істейді.
Басты экспортты мұнай құбыры ____________________. Қазақстан Ресейден мұнайды _______________ мұнай құбыры арқылы импорттайды.Еңбекті көп қажет ететін көлік түрі  тасымалданатын жүк мөлшеріне әсер ете ме? Сіздер қалай ойлайсыздар? Жауаптарыңызды негіздеңіздер. 
Тапсырма №7.Өзен, теңіз және әуе транспорттарын пайдалана отырып, Қазақстан бойынша жазғы саяхаттың маршрутын құрастырыңыздар. 



12. Қазақстанның әкімшілік-аумақтық бөлінуі. Қазақстанды экономикалық аудандастыру

Тақырып:Қазақстан Республикасының әкімшілік-аумақтық бөлінуі. Қазақстанды экономикалық аудандастыру.
Мақсаты:  Республикамыздың саяси - әкімшілік  бөлінуі мен шаруашылығының жан-жақты дамуы  және экономикалық аудандарға бөліну ерекшеліктерін анықтау.
Қажетті құралдар: Қазақстанның әкімшілік картасы, Қазақстанның географиялық атласы, Қазақстанның әлеуметтік экономикалық атласы, Ахметовтың «Қазақстанның әлеуметтік экономикалық географиясы» оқулығы, плакаттар, кескін карта, сызу құралдары.
Тапсырма№1. Экономикалық аудандастыру елдің жеке бөліктерінің шаруашылығын жоспарлауда, олардың даму келешегін анықтауда маңызды орын алды. Экономикалың аудандастыру дегеніміз - аумақтық еңбек бөлінісі ортақ, өзара байланысты экономикалық аудандарға топтастыру. Экономикалық аудандастыру карта мен жер бетінде экономикалық аудандарды белгілеу. Белгілі ғалым Н.Н. Баранский Қазақстан аумағын 5 экономикалық ауданға бөлді. Аудандастыру экономикалық аудандар шаруашылығының мамандануына, өндірістік кешендердің құрылымына қарай топтастырылды. Бұл аудандар аумактық-өндірістік кешендердің қалыптасуына мүмкіндік туғызды [16].
Экономикалық-географиялық белгілеріне қарай Қазақстан аумағы: Орталық Қазақстан, Шығыс Қазақстан, Батыс Қазақстан, Солтүстік Қазақстан, Оңтүстік Қазақстан экономикалық аудандарына бөлінді. Орталық Қазақстанның экономикалық географиялық жағдайының ерекшелігі қандай? Мамандану салаларының қалыптасуы үшін қандай жағдай керек? Ауданның болашақтағы даму жағдайы қалай? Жауаптарыңызды негіздеңіздер. 
Тапсырма№2.Орталық Қазақстан су ресурсына тапшы аудан. Тек қана оңтүстік шығысында Балқаш көлі орналасса, қалған аумағында ұсақ көлдер кездеседі. Қазақстанның физикалық және әкімшілік карталарын пайдалана отырып, Орталық Қазақстан экономикалық ауданынан ағатын өзендерді табыңыздар және бұл экономикалық аудан үшін бұл өзендердің маңызы қандай?  Сараптама жасаңыздар.
Тапсырма№3. Орталық Қазақстан экономикалық ауданында көлік жүйесінде негізгі орынды ТрансҚазақстан темір жолы және оның Балқаш, Жезқазған тармақтары алады. Ауданішілік жүк тасымалы автомобиль көлігімен жүзеге асады. Қазақстанның транспорт картасын пайдалана отырып, Орталық Қазақстан экономикалық ауданындағы негізгі теміржол бағыттарын табыңыздар. Олар Орталық Қазақстанды Солтүстік Қазақстан мен Ресейдің қандай қалаларымен байланыстырады және оның аймақтың дамуы үшін қандай маңызы бар?  
Тапсырма№4. Шығыс Қазақстан республиканың шығыс бөлігінде, Алтай тауын және Сарыарқаның біразын қамтитын Ертіс өзенінің жоғарғы ағысында орналасқан. Шығыс Қазақстанның географиялық жағдайы қолайлы. Сондықтан Рудалы Алтай өзінің өте мол полиметалл және басқа байлықтары, таулы және жазықты аймақтардың жайылымдармен қосылып өте жақсы ауыл шаруашылық жерлерін құрайды. Шығыс Қазақстанның ауыл шаруашылығы салаларында жұмысшылар санын азайта отырып бұрынғы деңгейінен төмен түспей жұмыс істеуге бола ма? Ол үшін қандай жағдай қажет? Жауаптарыңызды негіздеңіздер.
Тапсырма№5.Шығыс Қазақстан экономикалық ауданы  су ресурстарымен жақсы қамтамасыз етілген ауданға жатады. Қазақстанның физикалық  картасын пайдалана отырып, Шығыс Қазақстанның өзендері неге кеме жүзуге қарағанда энергетикалық салада көбірек қолданылатынын  анықтаңыздар. Неліктен? 
Тапсырма №6. Шығыс аймақта электр қуаты мол өндіріледі. Шығыс Қазақстанда электрэнергиясын тұтынатын басты саласы қандай екенін анықта. Неліктен? 
Тапсырма №7. Атластың «Көлік жүйесі» картасын пайдалана отырып, көліктің қай түрі жақсы  дамығанын анықтаңыз, Сіз үшін Шығыс Қазақстан бойынша саяхатта транспорттың қандай түрі ең арзан болады? Неліктен? Себебін түсіндіріңіз. 
Тапсырма №8. Батыс Қазақстан республиканың батыс және қиыр батысында орналасқан. Экономикалық аудандардың ішінде жер көлемінен бірінші орында. Аудан құрамына Атырау, Батыс Қазақстан, Ақтөбе және Маңғыстау облыстары кіреді.Бұл республиканың халқы сирек қоныстанған шөлді ауданы. Каспий маңы ойпатын Жалпы Сырт пен Орал тауларының оңтүстік бөлігін, Маңғыстау түбегін, Үстірт, Мұғалжар тауларын, Тұран ойпатының солтүстік-батысын алып жатыр. Аудан экономикасында ауыл шаруашылығы, әсіресе мал шаруашылығы мен астық өндірудің маңызы қандай? Жауаптарыңызды негіздеңіздер.
Тапсырма №9. Батыс Қазақстан экономикалық ауданының көлік жүйесінің дамуына оның батыс бөлігіндегі Орал мен Волга бойы экономикалық ауданымен көршілес жатуы және Орталық Азия республикалары мен орталық аудандармен транзиттік-экономикалык қатыныстарының жолында орналасуы үлкен әсерін тигізеді. Батыс Қазақстанның экономикасын жедел дамыту үшін оның қазба байлықтарын толық пайдалану және көлік құралдарын дамытуға көп көңіл бөлінген. Соған байланысты темір жолдар, автомобиль мен қүбыр жолдары салынды. Қазіргі кезде Батыс Қазақстанда көліктің барлық түрі дамып келеді. Оның кұрамына: темір жол, автомобиль, әуе жолы, су және құбыр жолдары кіреді.
Атластың «Көлік жүйесі» картасын пайдалана отырып, көліктің қай түрі жақсы  дамығанын анықтаңыз. Аймақтың мамандануын ескере отырып, батыс аймақта қандай транспорт түрін дамытуды ұсынар едіңіз? Неліктен?
Тапсырма №10. Батыс Қазақстан экономикалық ауданы физикалық-географиялық жағынан өте қуаңшылықты ауданның бірі. Аумағының басым бөлігін шөлейт және шөл зоналары алып жатыр, мұнда судың өте тапшылығы байқалады. Бұл шаруашылықтың дамуын қиындататын фактор. Батыс Қазақстанда егістік жер мен жайылымның қайсысы көп? Не себепті ірі қара барлық облыста біркелкі дамымаған, ал қой шаруашылығы керісінше ауданның барлық жерінде дамыған? Себебін түсіндіріңіздер.  
Тапсырма №11. Еліміздің батысында орналасқан бұл экономикалық аудан Ресей Федерациясының Шығыс Еуропа далалары мен Орта Азияның шөлдерінің аралығында орналасқан. Осындай географиялық жағдайына байланысты климаты шұғыл континентті, өте құрғақ болып келеді. Қысы суық, аумағының көпшілік бөлігін шөл және шөлейт алып жатқандықтан тұщы су тапшылығы басымырақ байқалады. Өсімдігі өте сирек.Аймақтың экологиялық жағдайын бағала, ол сіздің денсаулығыңызға қалай әсер етеді? Егер аймақта экологиялық мәселелер бар болса, онда оны қандай жолмен шешуді ұсынар едіңіз?
 Тапсырма №12. Солтүстік Қазақстан еліміздің қиыр солтүстігінде Есіл, Тобыл жэне Обаған өзендерінің бассейндерінде, шығыс бөлігі Ертіс өзенінің орта ағысында орналасқан. Ауданның құрамына Солтүстік Қазақстан, Қостанай, Ақмола, Павлодар облыстары кіреді. Солтүстік Қазақстанның экономикалық географиялық жағдайының ерекшелігі қандай? Мамандану салаларының қалыптасуы үшін қандай жағдай керек? Ауданның болашақтағы даму жағдайы қалай? Жауаптарыңызды негіздеңіздер. 
Тапсырма №13. Солтүстік Қазақстан экономикалық ауданы аумағына физикалық географиялық жағынан Батыс Сібір жазығының оңтүстік, Қазақтың ұсақ шоқысының солтүстік бөлігі ене отырып, Солтүстік Қазақстан орманды дала зонасынан шөл зонасына өтпелі болып келеді. Каштан және қара топырақты жыртуға жарамды жерлері, жайылмалы шалғындары мен шабындықтары мол табиғат ресурстарымен ұштаса отырып көп салалы шаруашылықты дамытудың табиғи негізі болып табылады. Солтүстік Қазақстан экономикалық ауданында шаруашылықтың қалыптасуына қандай факторлар әсер етеді? Жауаптарыңызды негіздеңіздер.  
Тапсырма №14. Солтүстік Қазақстан экономикалық ауданықолайлы экономикалық-географиялық жағдайда орналасқан. Солтүстік Қазақстан солтүстігінде Ресейдің Орал, Батыс Сібір аудандарымен шектеседі. Аудан аумағы арқылы Ұлы Сібір, Орта Сібір, Оңтүстік Сібір және Қазақстанаралық Трансқазақстан темір жолы магистралдары өтеді. Бұл жолдар Солтүстік Қазақстанды Орталық Қазақстан және Орал, Кузбасс, аудандарымен байланыстырып, сонымен бірге Ресейдін Европалық, Азиялық бөліктері және Оңтүстік Қазақстан ауданына шығуына мүмкіндік береді. Ертіс өзені арқылы түсті металлургиялы Кенді Алтай, Ресейдің мұнай-газды Батыс Сібір ауданымен байланыса алады. Ресейдін өнеркәсіпті аудандарымен көршілестігі Солтүстік Қазақстанда тау-кен, энергетика шаруашылықтарынын дамуына елеулі әсері болады. Солтүстік Қазақстан экономикалық ауданында қандай электр станцияларының түрлері басымырақ? Олар қай салаларға қызмет етеді? Солтүстік Қазақстан экономикалық ауданындағы қай облыстар электр энергиясын бәрінен көбірек пайдаланады? Неліктен? Себебін түсіндіріңіздер. 
Тапсырма №15. Солтүстік Қазақстанда революцияга дейін жеткілікті өнеркәсіп болмай, онда тек ауыл шаруашылық шикізаттарын өңдейтін кәсіпорындар ғана жұмыс істеді. Екібастұзда көмір, Степняк пен Жітіқара аудандарында алтын, Ертіс маңындағы көлдерде тұз өндіріліп, Павлодар мен Петропавлде жөндеу-механикалық шеберханалары жұмыс істеді. Революцияга дейін Солтүстік Қазақстан аграрлы бағытта ғана дамыған аудан болды. Солтүстік Қазақстанда революциядан кейін ғана кен өнеркәсібі қайта құрылып, өңдеуші өнеркәсіптің дамуына көңіл бөлінді. Солтүстік Қазақстанның өнеркәсіп желілерін анықтап, оның аймақ экономикасын дамытудағы маңызы қандай? Өндіруші және өңдеуші өнеркәсіптік салалары жақсы дамыған ба? Жауаптарыңызды негіздеңіздер.  
Тапсырма №16. Оңтүстік Қазақстан экономикалык ауданы аумағының көп жерін шөл зонасы және таулы аймақтар алып жатыр. Аудан Арал теңізінен шығысқа, Балқаш көлінен оңтүстікке қарай Жоңғар Алатауы және Тянь Шань тауына дейінгі республиканың оңтүстік бөлігін алып жатыр. Аудан құрамына Оңтүстік Қазақстан, Қызылорда, Жамбыл және Алматы облыстары кіреді. Аумағының. көлемі жөнінен Батыс Қазақстан экономикалық ауданынан кейінгі екінші орында. Оңтүстік Қазақстанның экономикалық географиялық жағдайының ерекшелігі қандай? Мамандану салаларының қалыптасуы үшін қандай жағдай керек? Ауданның болашақтағы даму жағдайы қалай? Жауаптарыңызды негіздеңіздер.
Тапсырма №17. Жер көлемінің үлкендігіне байланысты экономикалық ауданнын табиғат жағдайы күрделі, әрі алуан түрлі. Аумағының солтүстік бөлігін республикадағы ең құрғақ климатты кұмды шөл алып жатса, ал оңтүстік бөлігін коныржай ылғалды климаты бар тау белдеулері алып жатыр. Оңтүстік Қазақстан экономикалык ауданының табиғат жағдайлары ауыл шаруашылығы үшін өте қолайлы.Оңтүстік Қазақстан экономикалық ауданында шаруашылықтың қалыптасуына қандай факторлар әсер етеді? Жауаптарыңызды негіздеңіздер. 
Тапсырма №18. Оңтүстік Қазақстан экономикалык ауданында өндіруші өнеркәсіп пен өңдеуші өнеркәсіп, ауыл шаруашьшығы мен өнеркәсіп, өнім өндіру мен тұтынушылар және экономикалық аудандардың өзара қатынасын, таяу және алыс шетелдермен қатынасты қамтамасыз ету көлік кешендерінің негізгі қызметі.Аудан экономикасында темір жол көлігінің маңызы зор. Ірі темір жол магистралдары Орынбор-Ташкент, Шымкент - Мерке - Құлан - Ақтоғай, Алматы-Үрімші, бұл жолдардың мемлекетіміз үшін аудан аралық және халықаралық қатынастарды қамтамасыз етуде маңызы зор.Төмендегі сипаттама бойынша қазіргі Қазақстандағы шаруашылық нысанын анықтап, сұрақтарға жауап беріңіз: «Бұл теміржол магистралі өткен ғасырдың басында салынған, еліміздегі ең ұзын жолдардың бірі болып саналады және Ресейдің Орал экономикалық ауданын Орта Азиямен жалғастырады». Бұл магистраль маңындағы аумақтарды игеруде қандай роль атқарады? 
Тапсырма №19. Оңтүстік Қазақстан экономикалық ауданы - еліміздің жетекші шаруашылықты ауданы болып саналады. Шаруашылық салаларының ішінде кен өндіру және өңдеуші ауыр өнеркәсіп, жеңіл және тамақ өнеркәсібі және ауыл шаруашылығы жақсы дамыған. Қазақстан Республикасында алдағы 30жылдың ішінде Оңтүстік Қазақстанның жетекші экономикалық аудан болатынын дәлелдеңіздер.
Түйін. Студенттердің белсенді ізденіс нәтижесінде игерген білімдері мен дағдылары дәстүрлі оқыту әдістеріне қарағанда есте тез және берік сақталады. Түрлі проблемаларды көріп, қойып, шеше білетін белсенді тұлғаны қалыптастыруда кез-келген нақты қызмет саласында өз ерекшелігі болатын кәсіби проблемалық ойлау жүйесін қалыптастыру және дамыту қажет.Дайындалған проблемалық тапсырмалар, проблемалық жағдаяттар және проблемалық сұрақтарды зертханалық сабақтарды ұйымдастыру барысында топтың, студенттердің санын, сондай-ақ, уақыт көлемін  ескере отырып, қажетінше таңдап алып пайдалану ұсынылады. Бұлтапсырмалардың көпшілігін топпен жұмыс жасау арқылы жүргізу тиімді болып табылады. 
ҚОРЫТЫНДЫ

Қорытындылай келе, проблемалық оқыту әдісін пайдаланудағы география пәні мұғалімінің басты міндеттерінің бірі –  проблемалық тапсырманы дұрыс құра білу. Ол үшін жағдаятты келесідей талаптарға сай құрастыру керек:
· нақты қойылған мақсатқа сай болу;
· жағдаяттың деңгейі оқушылардың жас ерекшеліктеріне сәйкес болу;
· сәйкесінше күрделілік деңгейінің болуы;
· қызықты, қарапайым және түсінікті тілмен жазылу керек;
· әр түрлі жағдайларды суреттеу;
· тиімді жақтарымен бірге теріс жақтарын да көрсету керек; 
· қажетті және жеткілікті ақпарат болу қажет;
· дисскусияны туындату;
· бірнеше шешім болу.
Проблемалық оқыту әдісінің басты ерекше тұсы – мұнда мұғалім білімді дайын күйінде баяндап, түсіндіріп бермейді, оқушылардың алдына проблемалық міндет қояды. Шешімді және шешу құралдарын оқушы өзі іздестіруі тиіс. Бұл технологиялық әдістегі ең маңызды мәселе – жаңа білім жаттау немесе есте сақтау үшін емес, проблеманы немесе бірнеше проблемаларды шешу үшін беріледі. 
Тәжірибе барысынан проблемалық оқытудың бірқатар артықшылықтарын байқауға болады: 
· Оқушылар өздеріне «белгісіз» проблеманы шешуге жұмылады; 
· Іздену, зерттеу жұмыстарына төселеді, білімді өз ізденістерімен алуға жаттықтырады; 
· Өздерін-өздері оқыту, өзін-өзі тану үрдістері жүреді; 
· Оқушылардың логикалық ойлау қабілетін арттырады;
· Сын тұрғысынан ойлауын дамыту;
· Сол жағдаяттың жаңа бейнесін қалыптастыруға көмектеседі;
· Талдау қабілеттерін дамытады.
Бастысы, бұл әдіс жағдаятты талдау біліктілігін дамытуға, ұысынылған балама тәсілдерді бағалауға мүмкіндік береді, проблемалық тапсырмаларды шешу дағдысын күшейтеді.
Проблемалық оқытудың кемшілігі оның оқу үрдісінде оқушыға қиындық туғызатындығы, соның арқасында шешу жолын ізденуге көп уақыттың кетуін жатқызуға болады. Сонымен қатар бағдарламаланған оқытуға қарағанда проблемалық оқытудың технологиясын құрастыру оқытушының шеберлігі мен көп уақытын талап етеді. Тап осы жағдайлар проблемалық оқытуды кең қолдануға кедергі келтіреді. 

